
Янгича ёндашувлар

уларни ¿увватлантириш
 СТАНЦИЯЛАРИ-ЧИ?

ЭЛЕКТРОМОБИЛЛАР КªПАЙМО¯ДА,

Жаҳон автосаноатида ўзига хос янгиликка айланганидан буён 
электромобиллар ишқибозлари мунтазам ортиб бормоқда. Хусусан, 
кейинги йилларда бундай транспорт юртдошларимиз орасида ҳам 

сезиларли оммалашди. 

Бу турдаги автомобиллар камхаржли-
ги, бензин ва газ қуйиш шохобчаларида 
узоқ навбат кутишга эҳтиёж сезмаслиги, 
асосийси, экология учун безарарлиги би-
лан кўпчиликнинг эътиборини тортмоқда. 
Кейинги уч йилда мамлакатимизда элек
тромобиль савдоси 10 баробар кўпайиб, 
импорт ҳажми ортиб бораётгани фикримиз 
тасдиғидир.

Статистика агентлиги маълумотига 
кўра, юртимизга 2018 йилдан электро-
мобиллар импорт қилина бошлаган ва 

 дастлаб 13 та автотранспорт кириб кел-
ган. 2019 йилда 39 та, 2020 йилда 131 та 
элек тромобиль импорт қилинган бўлса, 
2021 йилда бу кўрсаткич 809 тага етган. 
Жорий йилнинг дастлабки икки ойида эса  
3502 та электромобиль олиб келинди. Бу 
ўтган йилнинг мос даврига нисбатан 4 ба-
робар кўп. Уларнинг умумий қиймати эса 
85,7 миллион долларни ташкил этган.

Инсон қадри учун

УЙ КЕРАКМИ?
Унда янги имконият ва имтиёзлардан фойдаланинг

Хуллас, натижа  қуйидагича кўри-
ниш олганди: иштирокчиларнинг 83 
фоизи уйжой сотиб олишга эҳтиёжи 
бор эканини таъкидлаб, 44 фоизи бу-
нинг асосий сабаби сифатида яшаш 
жойида оила аъзолари сони кўпли-
гини, 34 фоизи ижарада ва 10 фоизи 
қариндошиникида яшашини маълум 
қилганди. 12 фоизи даромад олиш ёки 
келажакда фойдаланишни кўзлагани 
сабабли уйжойга эҳтиёжи борлиги-
ни билдирган. Уйжой харид қилмоқ-
чи бўлган фуқароларнинг 74,5 фоизи 
дастлабки бадал ва кредит фоизларини 
тўлашда қийинчиликка дуч келиши-
ни таъкидлаган. Респондентларнинг 
52 фоизи ипотека кредитининг бош-
ланғич бадал суммасини тўлашда, 20 
фоизи кредитнинг ойлик тўловини тў-
лашда муаммога дуч келишини айтган 
бўлса, 13 фоизи ипотека шартларини 
қийинчиликсиз бажара олишини ва 14 
фоизи ипотекадан фойдаланишни ис-
тамаслигини билдирган. 

Булар бир йил олдинги рақам ва 
фактлар. Ўшанда Ўзбекистон аҳолиси 
36 миллионни ташкил этарди. Бугун 
эса 37 миллионлик довон забт этилди. 

Биз болажон халқмиз. Ҳар биримиз 
фарзандларимиз келажакда тўкис ҳаёт 
кечиришини истаймиз. 

ПАРЛАМЕНТЛАРАРО АЛО¯АЛАР ЖАДАЛ   
 РИВОЖЛАНАЁТГАНИ МАМНУНИЯТ БИЛАН ¯АЙД ЭТИЛДИ

Учрашув аввалида Туркия парламенти раиси 
давлатимиз раҳбарига Президент Режеп Таййип 
Эрдоғаннинг самимий саломи ва энг эзгу тилак-
ларини етказди.

Ўзбекистон — Туркия кенг қамровли страте-
гик шериклик муносабатларини ривожлантириш-
нинг долзарб масалалари кўриб чиқилди.

Икки томонлама ҳамкорликнинг ҳозирги юк-
сак босқичи, барча даражада фаол мулоқот ва 
алмашинувлар давом этаётгани мамнуният билан 
таъкидланди.

Ўзаро товар айирбошлаш ва инвестиция кўр-
саткичлари ўсмоқда, қўшма лойиҳалар ва корхо-
налар, авиақатновлар сони ортиб бормоқда. Икки 
мамлакатда қўшма маданий тадбирлар ўтказил-
моқда.

Ўзбекистон ва Туркия қонун чиқарувчи орган-
лари ўртасида самарали алоқалар йўлга қўйил-
ган.

Парламентлараро алоқаларни янада ривож-
лантириш, Ўзбекистон — Туркия ҳамкорлиги кун 
тартибини шакллантиришда ва олий даражадаги 
келишувлар ижроси устидан назоратни таъмин-
лашда дўстлик гуруҳлари ва тегишли қўмиталар-
нинг фаол иштироки муҳим экани таъкидланди.

Инвестиция дастурларини илгари суриш, ту-
ризм, ишбилармонлик ва таълим алмашинувла-
рини рағбатлантиришга алоҳида эътибор қара-
тилди.

Халқаро тузилмалар, хусусан, Туркий давлат-
лар ташкилоти доирасидаги парламентлараро 
ҳамкорлик истиқболлари ҳам муҳокама қилинди.

ЎзА

Ўзбекистон Республикаси Президенти Шавкат Мирзиёев 22 май куни 
мамлакатимизга расмий ташриф билан келган Туркия Республикаси Буюк миллат мажлиси 

раиси Нуман Куртулмуш бошчилигидаги делегацияни қабул қилди.

ТИББИЙ СО²АНИ 
ТАКОМИЛЛАШТИРИШ 

Соғлом овқатланиш, мунтазам ши-
фокор кўригидан ўтиб туриш ҳам са-
ломатликка хавф солувчи омилларни 
камайтиради, олдини олади. Кўпгина 
касалликларнинг бошланиши аломат-
ларсиз кечиши, оғриқ муаммо жиддий-
лашгандагина пайдо бўлиши мумкин. 
Шу сабабли ўз вақтида ўтказилган 
тиббий текширув ва таҳлиллар хаста-
ликларни ҳали белгилари намоён бўл-
масдан аввал аниқлашга ёрдам беради.

ЖССТ: Дунё аҳолисининг 
ярмидан кўпи асосий тиббий 

хизматлар билан тўлиқ қамраб 
олинмаган

Мамлакатимиз тиббиёти кейин-
ги йилларда тубдан модернизация 
қилиниб, соҳа тараққиёти йўлидаги 
бу жараёнлар изчил давом этмоқда. 

Соғлиқни сақлаш тизимини такомил-
лаштириш йўлида кўплаб қадамлар 
қўйилди. Хизматлар сифатини яхши-
лаш, аҳолининг барча қатлами учун 
қулай шароит яратишга қаратилган 
ислоҳотлар шулар жумласидан. Тиб-
бий ходимлар малакасини ошириш 
ва молиявий ҳолатини яхшилаш, со-
ҳани рақамлаштириш ҳамда иннова-
циялардан фойдаланиш кенгаймоқда. 
Телетиббиёт хизматлари ишлаб чи-
қилган. Бу, айниқса, чекка ҳудудларда 
сезилаётгани жуда муҳим. 

Касалликларнинг олдини олиш 
ва соғлом турмуш тарзини тарғиб 
қилиш алоҳида эътиборда. Соҳада 
илғор тажриба ва технологияларни 
жорий этиш мақсадида ЖССТ ҳамда 
ЮНИСЕФ каби халқаро ташкилотлар 
билан ҳамкорлик янада фаоллашган. 

аҳоли саломатлигига эътибор янада 
оширилишини кўзда тутади

Муносабат 

Саломатлик бежиз энг бебаҳо хазинага қиёсланмайди. Бу 
азалий ҳикмат қатида яширинган маънони теран англаш учун 
бош ёстиққа тегишини кутмаслик, аксинча, саломатликни ўз 

вақтида асраш, унга эътибор қаратишга вақт ва ҳафсала топиш 
зарур. Жаҳон тиббиёт илмига тамал тоши қўйган аллома Абу 

Али ибн Сино “Агар жисмоний машқ қилсангиз, дори-дармонга 
эҳтиёж қолмайди”, деган эди. Ибн Синонинг мазкур ҳикматини 
замонавий тиббиёт ҳам маъқуллади. Боиси, доимий жисмоний 

ҳаракатда юрган кишилар узоқ умр кечиради. 

ТО¡ЛИКЛАРНИНГ АЗАЛИЙ 
ОРЗУСИ УШАЛДИ

Қаҳратон қиш. Тонг отишига ҳали бир оз бор. 
Дарвозанинг қаттиқ тақиллашидан уйғонган қишлоқ шифокори 
эгнига чопонини илиб, ташқарига қадам ташларкан, тиззасигача 

қорга ботиб, сесканиб кетди. 

Уй керакми? Бундан 
бир йил муқаддам 
Макроиқтисодий ва 
ҳудудий тадқиқотлар 
институти томонидан 
худди шу мазмунда, 
яъни аҳолининг уй-
жойга эҳтиёжини 
ва харид жараёнида 
юзага келаётган 
қийинчиликларни 
ўрганиш мақсадида ўзига 
хос сўров ўтказилганди.
Сўров якуни бўйича 
тайёрланган шарҳда 
масаланинг долзарблиги 
мамлакатимиз нуфуси 
жадал ортиб бораётгани 
уй-жойга талабни ҳам 
ошираётгани билан 
изоҳланганди. 

Давоми 2-бетда

Давоми 3-бетда

Давоми 5-бетда

Давоми 4-бетда

Уйқуси учиб, сергак тортганча орти-
га қайтди. Чироқ ўчгани боис, ҳаммаёқ 
зимистон. Уйдан фонусни олиб чиқди. 
Калиши қорга тўлибди. Ечиб қордан то-

заладида, оёғини артиб, этигини кийди 
ва дарвоза томон йўл олди. 

ЭРТАГА КЕЧ 
БªЛМАСЛИГИ 
УЧУН...

ДОЛЗАРБ МАВЗУ

ИСЛО²ОТЛАР САМАРАСИ

2023 йилда Ўзбекистонда доимий аҳолининг ўртача умр кўриш давомийлиги 
74,7 ёшни ташкил этди. Бу кўрсаткич 2022 йилда 73,8 ёш эди. Келгуси йилларда эса 

кўрсаткични янада ошириш, аҳолининг умри давомийлигини ривожланган давлатлар 
даражасига чиқариш кўзда тутилган. 

2 ЖАМИЯТ

Бошланиши 1-бетда

Дунёнинг етакчи мамлакатлари билан 
қўшма клиникалар ва тиббиёт марказлари 
очиш бўйича ишлар жадал давом этмоқда. Бу 
эса тажриба алмашиш ва тиббий хизматлар 
сифатини яхшилашга ёрдам беради. 

Шу ўринда бир жиҳатга эътиборингиз-
ни қаратмоқчимиз. Жаҳон соғлиқни сақлаш 
ташкилоти маълумотларига кўра, тахминан 
4,5 миллиард одам ёки дунё аҳолисининг яр-
мидан кўпи асосий тиббий хизматлар билан 
тўлиқ қамраб олинмаган. Бу ҳақда ЖССТ 
бош директори Тедрос Гебрейесус жорий 
йил глобал соғлиқни сақлаш масалаларига 
бағишланган онлайн медиа конференцияда 
маълум қилди.

Шукрки, мамлакатимизда аҳолини си-
фатли тиббий хизматлар билан таъминлаш 
борасида изчил ислоҳотлар кечмоқда. Инсон 
ҳаёти сифатига бевосита дахлдор бу соҳага 
катта эътибор қаратилаётгани боис, сўнгги 
7 йилда соғлиқни сақлаш тизимига ажрати-
лаётган маблағ ҳажми 5,9 триллион сўмдан 
33,5 триллион сўмга, яъни 6 баробар оши-
рилди. Шифохоналар замонавий жиҳозла-

Ангор, Олтинсой ва Термиз туманлари-
да азалдан пиллачилик тараққий этган. Шу 
кунларда бу ҳудудлар пиллакорлари ҳам 
жадаллик билан ишламоқда. Жумладан, 
Олтинсой туманидаги “Агропилла” МЧЖга 
қарашли марказий пиллахона қабул пункти-
да бу йилги илк ҳосилни қабул қилиш иш-
лари бошлаб юборилган. Дастлабки куниёқ 
олтинсойлик тажрибали пиллакор Омон 
Бўтаев режадаги 240 кило ўрнига 305 кило 
“кумуш тола” топшириб, шартномавий ре-
жани 125 фоиз бажарди. Вилоятда бу каби 
моҳир пиллакорлар кўп.

Ангор туманида яшовчи Менгал момо 
Холлиевани нафақат маҳалладошлари, 
балки барча ангорликлар пиллачи момо 
деб атайди. Бу гапда жон бор. Боиси, она-
хон 75 йилдан буён пиллачилик билан шу-
ғулланади.

— Пилла — тилла, дегани. Шунинг ор-
тидан етмиш беш йилда менга уч марта ма-
шина совға қилишган. Ипак қуртининг тут 
барги билан озиқланишига ҳеч қулоқ тутиб 
кўрганмисиз? Худди қўшиққа ўхшайди. Бир 
роҳатланаманбир роҳатланаман бу қўшиқ-
ни эшитиб. Болаларим шаҳарда яшайди. 
Баъзан бегона манзилларга кетсам, уйга тез 
қайтгим келади. Уйимдаги узоқ йиллардан 
бери ипак қуртига мослаштирилган хона-
ларни, пилланинг ҳидини, қуртнинг озиқ-
ланиши пайтидаги шитиршитири завқини 
ҳеч нимага таққослаб бўлмайди, — дейди 
момо.

Менгал момо меҳнати орқасидан олти 
ўғил, беш қизни уйлижойли қилди. 55 не-
вара, 165 чевара, 10 эвара ардоғида юрган 
момо бугун ҳам пилла қурти боқишни канда 
қилгани йўқ. Ҳар йили мавсумни алоҳида 
тайёргарлик, завқшавқ билан кутиб олади.

— Онахон ҳар йили тонналаб ҳосил 
олади. Шу билан бирга, туманда бирин-
чилардан бўлиб режани бажаришни одат 
қилган, — дейди “Нуроний” жамғар-
маси Ангор тумани бўлими раиси Эсон 

Муносабат 

Кексалар ибрати

ТИББИЙ СО²АНИ ТАКОМИЛЛАШТИРИШ 
аҳоли саломатлигига эътибор янада оширилишини кўзда тутади

ниб, янгилари барпо этилмоқда. Тиббиётни 
халққа яқинлаштириш мақсадида жойларда 
скрининг текширувлари ўтказилмоқда. 

Юртимиз тиббиётида бугун 
ҳолат қандай?

Президентимиз жорий йил 21 май куни 
Соғлиқни сақлаш лойиҳалари маркази то-
монидан амалга оширилаётган ишлар ва 
янги таклифлар тақдимоти билан танишди. 
Давлатимиз раҳбарининг шу йил 22 январ-
даги қарорига мувофиқ тузилган марказ 
томонидан бирламчи бўғин ва тез тиббий 
ёрдам тизимини такомиллаштириш, давлат 
тиббий суғуртасини жорий этиш, дори
дармон харидини тартибга солиш бўйича 
қатор таклифлар ишлаб чиқилган. Тақди-
мотда ушбу йўналишлар атрофлича таҳлил 
қилинди.

Гап инсон саломатлиги ҳақида борар 
экан, мавзу ҳамиша долзарблик касб этади. 
Тақдимотда 2024 йилнинг биринчи чорагида 
қилинган ишларга алоҳида тўхталиб, аҳоли 
саломатлиги тўрт гуруҳга бўлинган ҳолда 
ўрганилгани таъкидланди. 

Биринчи чорак давомида 40 ва ундан кат-
та ёшдаги одамлар орасида юракқон томир, 
қандли диабет касалликлари бўйича салкам 
2 миллион 400 минг аҳоли текширилди. Шу-
нингдек, скрининг бошқа касалликлар бўйи-
ча ҳам ташкил этилди. 340 минг ҳомиладор 
аёл перинатал скрининг текширувларидан 

ўтказилди. Бундан ташқари, соғлиқни сақ-
лаш соҳасида хорижий инвестициялар ўз-
лаштирилди. 

Бугун давр тезкор. Экология билан 
боғлиқ муаммолар, кам ҳаракатлилик ёки 
ҳаракатсизлик, соғлом овқатланишга риоя 
қилмаслик ва бошқа сабаблар туфайли 
одамлар саломатлигида кўплаб муаммолар 
билан тўқнаш келяпти. Уларни даволаш, 
касалликларнинг олдини олиш учун кадр-
лар салоҳияти муҳим. Бу борада самарали 
ишлар бўляпти. Масалан, жорий йилнинг 
илк чорагида 400 мутахассис 18 йўналиш 
бўйича дунёнинг етакчи мамлакатларида 
малака оширди, Германия, Жанубий Ко-
рея, Туркия, Беларусь, Россия, Франция, 
АҚШ каби давлатларда таҳсил олиб қайт-
ди.

Таъкидлаш керакки, скрининг дастурлари 
доирасида 1чоракда онкометологик касал-
ликлар бўйича 2 миллиондан зиёд аҳоли кў-
рикдан ўтказилди. 

Шифокорнинг айрим 
вазифалари ҳамширага 

ўтказилади
Тақдимотда билдирилишича, таҳлиллар 

соҳада аҳоли мурожаатларининг 30 фоизиги-
на бирламчи бўғинда ҳал бўлаётганини кўр-
сатди. Айрим касалликлар бўйича даволаш 
услублари эскирган. Ҳамшираларнинг иш 
доираси кенг эмас.

— Бугунги кунда аҳолининг тиббиёт 
муассасаларига энг кўп мурожаати кардио-
логия (38 фоиз), пульмонология (22 фоиз), 
репродуктив саломатлик (19 фоиз), гепото-
логия (13 фоиз) ва эндокринология (9 фоиз)  
йўналишларига бўлмоқда, — деди “Соғ-
лиқни сақлаш лойиҳалари маркази” лойиҳа 
офиси директори Элдор Одилов. — Энг кўп 
мурожаатлар мана шу касаллик гуруҳларига 
бўлгани учун, биринчи навбатда, гипертония, 
юрак ишемик ва сурункали ўпка хасталикла-
ри, бронхиал астма, қандли диабет, гепатит 
каби энг кўп учрайдиган 7 та касаллик гуруҳи 
бўйича даволаш стандартлари халқаро талаб-
лар асосида янгиланди. Ўрганишлар натижа-
сида маълум бўлдики, тиббиёт муассасалари 
ҳалиҳануз эски смета асосида молиялашти-

риб келинмоқда. Тиббиёт муассасаси раҳба-
рининг ташкилий ва молиявий ваколатлари 
чеклаб қўйилган. 

Тошкент шаҳар Миробод туманидаги 
1поликлиника мисолида таҳлил қилиб кў-
рилганда, аҳоли мурожаатларининг 49 фоизи 
оилавий шифокорларга, 37 фоизи тор соҳа 
мутахассисларига, 14 фоизи эса ҳамширалар-
га бўлаётгани маълум бўлди. Оилавий шифо-
корларга юкламани камайтириш мақсадида 
халқаро тажрибалар ўрганилиб, унинг айрим 
вазифалари ҳамширага ўтказилиши белги-
ланди. 

Бугунги кунда беморларни асосий клиник 
ва лаборатор текширувлар — ЭКГ, рентген, 
қон ва пешоб таҳлилини ўтказиш учун йўл-
лаш оилавий шифокорнинг вазифасидир. 
Бундан ташқари, физиотерапия ва жисмо-
ний реабилитацияни тайинлаш ҳам шифокор 
зиммасида. Энди беморларга одатий текши-
рувларни белгилаш, дорисиз даволаш каби 
вазифалар шифокордан ҳамширага ўткази-
лади. 

Яна бир муҳим масала — поликлиника-
ларда беморлар йўналиши таҳлил қилинди. 
Натижада мурожаатлар тизимга солиниб,  
17 та тизимли маршрутизация ишлаб чиқил-
ди. Бундан буён поликлиникада рўйхатхо-
нада ўтирган ҳамширалар беморларни нима 
сабабдан поликлиникага мурожаат қилаёт-
ганидан келиб чиқиб, уни аниқ манзилга — 
оилавий шифокор, тор соҳа мутахассиси ёки 
амалиётчи ҳамширага йўналтиради. Натижа-
да беморлар оилавий шифокор ёки тор соҳа 
мутахассиси хоналари қаршисида узоқ нав-
бат кутишининг олди олинади.

Тиббий ва турмуш 
маданиятини юксалтириш 

муҳим омил
Тақдимотда тиббиёт муассасалари етар-

лича рақамлаштирилмагани сабабли суғурта 
тизими тўлиқ ишламаётгани, шифокорлар-
нинг кўп вақти ҳисобот тўлдиришга кетаёт-
гани таъкидланди.

Тиббий суғурта доирасида давлат томо-
нидан аҳолига бепул кўрсатиладиган тиббий 

хизматлар ва доридармоннинг кафолат-
ланган пакети жорий этилади, беморларни 
ўзлари бириктирилган оилавий шифокор-
лар орқали тор соҳа мутахассисларига ёки 
шифохоналарга йўллаш тизими ташкил 
қилинади. Бунда ушбу тартибга риоя қи-
линган ҳолдагина бепул тиббий хизматлар 
кўрсатилади. Шунингдек, аҳолига кафолат-
ланган пакет доирасида энг кўп учрайдиган 
касалликлар бўйича доридармон электрон 
рецепт асосида дорихоналар орқали бепул 
берилади.

Тез тиббий ёрдам тизими таҳлил қилинди. 
Асосий муаммолар кўрсатилди. Ечимлар бе-
рилди. Бундан ташқари, тақдимотда дорига 
ҳақиқий эҳтиёжни шакллантириш, уларни 
харид қилиш ва жойларга ўз вақтида етказиб 
бериш масаласига ҳам алоҳида эътибор қа-
ратилди. Тўғридан тўғри шартнома асосида 
сотиб олинадиган дори ва тиббий буюмлар 
рўйхатини ҳамда харид жараёнини такомил-
лаштириш бўйича топшириқлар берилди.

Давлатимиз раҳбари жамиятда соғлом 
турмуш тарзини кенг ёйиш орқали касаллик-
ларнинг олдини олиш, одамларда ўз саломат-
лигига масъулият ҳиссини кучайтириш ҳами-
ша муҳимлигини таъкидлади.

Сўзимиз аввалида саломатликнинг бебаҳо 
бойлик эканига бежиз урғу бермадик. Зеро, 
соғлом тана ва руҳ билан умримизни узай-
тирамиз. Акси бўлсачи? Ҳеч бир бойлик 
билан уни сақлаб қололмаймиз. Статистика 
агентлиги маълумотларига кўра, 2023 йилда 
Ўзбекистонда доимий аҳолининг ўртача умр 
кўриш давомийлиги 74,7 ёшни ташкил этди. 
Бу кўрсаткич 2022 йилда 73,8 ёш эди. Келгу-
си йилларда эса кўрсаткични янада ошириш, 
аҳолининг умри давомийлигини ривожлан-
ган давлатлар даражасига чиқариш кўзда 
тутилган. Табиийки, ушбу эзгу мақсадга эри-
шиш нафақат юртимиздаги қатор соҳаларни 
комплекс ривожлантириш, балки соғлиқни 
сақлаш тизимини жаҳон стандартларига 
етказиш, халқимиз саломатлигини мустаҳ-
камлаш, тиббий ва турмуш маданиятини юк-
салтиришни ҳам тақозо этади. 

Башорат ЮНУСОВА,
“Янги Ўзбекистон” мухбири

90 ЁШЛИ ПИЛЛАКОР
Ипак қурти боқиб машиналар олган момо

Сурхондарё вилоятида жорий йил биринчи мавсумда 35 минг 
547 қути ипак қурти боқиляпти. Баҳорги мавсумнинг ўзида  
2286 тонна пилла хомашёси етиштириш режалаштирилган. Бу 
йилдан бошлаб воҳада илк бор Вьетнам тажрибаси асосида ипак 
қуртини интенсив, яъни плёнка остида парваришлаш усули 
қўлланди. Натижада дастлабки ҳосилни йиғиштириб олиш 
ишлари барвақт бошланди.

 Мардонов. — Бошқа туманларга ҳам мо-
монинг фаолияти ўрнак.

Менгал момо пиллачиликда ўз тажри-
баси асосида мактаб ярата олган  пиллакор. 
Вилоятдаги “Бувижонлар мактаби” фахрий-
лари ҳам Кайран маҳалласида истиқомат 
қилувчи онахоннинг хонадонида тезтез 
бўлиб туради.

— Момо — “Бувижонлар мактаби”нинг 
ёшлигидан пиллачиликка меҳр қўйган фаол 
аъзоси. Унинг энди қизиқаётган ёшларга 
ва неварачевараларига ипак қурти парва-
ришлаш сирсиноатини қунт билан ўрга-
таётгани ҳам бизни хурсанд қилади. Бу иши 
Менгал момонинг ҳаётига ўзгача мазмун 
бағишлаяпти. Демак, моҳир пиллакор яқин 
йилларда соҳа изчил ривожланиб, янада 
сердаромад тармоққа айланганини чуқур 
ҳис этмоқда, — дейди вилоят “Бувижонлар 
мактаби” раҳбари Робия Тулякова.

Моҳир пиллакорнинг таъкидлашича, 
пиллачилик енгил иш эмас. Ипак қурти 
жуда нозик. Унга ўз вақтида меҳр бериб, 
парваришлаш керак. Уйқуга кетганида ҳам 
тезтез хабар олиб туриш зарур. Шундагина 
кутилган ҳосилни олиш мумкин. Ипак қур-
ти совуққа чидамсиз. Баҳор серёғин, андак 
совуқ бўлган йиллари хонани белгиланган 
даражада иситиб турмасангиз, меҳнатин-
гизга куйиб қоласиз. Ана шундай йиллар-
да тажрибали пиллакор печкага олов ёқиб, 

ипак қуртларини сақлаб қолган пайтлар кўп 
бўлган.

Ангор тумани Кайран маҳалласида-
ги намунали оилалар ҳақида сўз кетганда 
Менгал момо оиласи биринчилардан тилга 
олинади. Ҳақиқатан, бир умр қишлоқ хў-
жалиги соҳасида меҳнат қилиб, атрофдаги-
ларга ўрнак бўлган онахоннинг ҳаёт йўли 
ҳаммамизга намуна. Бугун қарийб 90 ёшни 
қарши олаётган бўлсада, меҳнат қилишдан 
сира тўхтагани йўқ.

— Пилла қуртининг ҳаракати, тут барги-
ни еб, ипак ўраши ҳар доим завқимни оши-
ради. Шунинг учун бу йил ҳам кексаман, 
деб жим ўтирмадим. 25 қути ипак қурти 
олиб, оила аъзоларим билан парвариш қил
япман, — дейди момо.

Менгал момо Холлиева билан суҳбатла-
шар экансиз, мамлакатимиздаги ижтимоий
сиёсий, иқтисодий жараёнларни кузатиб 
боришининг гувоҳи бўласиз. У алоҳида иш-
тиёқ билан давлатимиз раҳбарининг шу йил 
3 майдаги “Пилла етиштириш ва ипакчилик 
соҳасида бозор механизмларини жорий қи-
лишни жадаллаштириш бўйича қўшимча 
чоратадбирлар тўғрисида”ги фармони пил-
лакорлар меҳнатини қадрлаш ва даромадни 
кўпайтиришга йўналтирилганидан жуда 
суюнганини айтди. Меҳнати қадр топгани-
ни доим шукроналик билан сўзлайди.

Момо 2022 йили “Ўзбекистон Республи-
касида хизмат кўрсатган пиллачи” фахрий 
унвонига муносиб кўрилди. Бу фаолияти 
кўпчиликка ўрнак онахонга — моҳир пил-
лакорга кучқувват ва шижоат бермоқда.

Сарвар ТЎРАЕВ,
“Янги Ўзбекистон” мухбири

— Човдирда бугун 3200 га яқин киши ис-
тиқомат қилади, — дейди Олот тумани ҳо-
кими ўринбосари, оила ва хотинқизлар бў-
лими бошлиғи Насиба Жумаева. — Томорқа 
меҳнати етиштирилган сабзавот маҳсулот-
лари билан, аввало, рўзғорнинг камкўсти-
ни тўлдиради. Энг асосийси, оилада вояга 
етаётган фарзандларни меҳнатга ўргатади. 
Таъбир жоиз бўлса, томорқани ибрат май-
дони, дейиш мумкин. Чунки томорқа даро-
мади турмуш даражасини оширибгина қол-
май, ёш авлод ва хотинқизлар бандлигини 
таъминлашда катта аҳамиятга эга. Муҳими, 
дастурхон тўкинлиги ва оила хотиржамли-
гини таъминлайди.

Шу маҳаллада яшовчи Бешим Бекмуро-
дов оиласига кўплар ҳавас қилади. Қоракўл 
туманига чегарадош ҳудудда яшовчи томор-
қачининг кўчасидан ўтишингиз билан баҳри 
дилингиз яйрайди. Нега, дейсизми? Чунки 
хонадон соҳиби 30 сотихли томорқасини кўр-
кам ва катта боққа айлантирган. Ҳовлиси ол-
дида арча, қайрағоч, Қрим қайрағочи каби 20 
турдан ортиқ дарахтлар билан бирга ҳар хил 
атиргуллар парваришланмоқда. Декоратив 
безак санъатига ошуфта Бешим Бекмуродов 
арчаларга шакл бериб, улар ёнига лайлак ҳай-
калчаларини ҳафсала билан жойлаштирган.

Маҳалла ҳаёти

ТОМОР¯А ЁШЛАРНИ 
МЕ²НАТГА ªРГАТАДИ

Олот туманидаги Човдир маҳалласини томорқачилар маҳалласи, 
дейишади. Боиси, имкониятлардан унумли фойдаланаётган маҳаллада 

миришкорлар талайгина.

Шунингдек, у мевали дарахт кўчатларини 
данагидан кўкартириб, уч йиллигидан эрта 
баҳорда сотишни йўлга қўйган. Сўнгги икки 
йилда хонадон аҳли 20 минг тупдан зиёд ме-
вали ва манзарали дарахт ниҳолини етиштир-
ди. Ёнғоқ, гилос, нок, олма, ўрик, хурмо каби 
дарахтларнику санамаса ҳам бўлади. Ўтган 
йили энди ҳосилга кирган ёнғоқ дарахтидан 
бир тоннадан ошириб ҳосил олди.

Томорқасининг бир қисмида беш минг туп 
атрофидаги терак ҳам парваришланмоқда. 
Хонадон соҳиби теракни тўғри парваришлаб, 
асосан, қурилиш қиладиган қишлоқдошла-
рига сотиб, даромад қилиш режасини тузган. 
Бешим Бекмуродовни нафақат миришкор 
томорқачи, балки уддабурон ишбилармон, 
дейиш мумкин. Ўзи етиштирган тераклардан 
ток учун вайиш ҳам ясаб, ҳозир турли навли 
узум етиштирмоқда.

— Ер инсонни боқади, деган гап бежиз 
айтилмаган. Томорқадан ризқрўзимизни те-
риб юрганимиз учун ҳам рўзғоримизда ба-
рака бор. Ерга меҳр берган одам ҳеч қачон 
кам бўлмайди, — дейди миришкор. — Эрта 
баҳордан ерга картошка, помидор, саримсоқ-
пиёз, бодринг, булғор қалампири, ошқовоқ 
каби полиз экини экканмиз. Яқин ойларда 
интенсив боғ учун мевали дарахт ниҳолла-

рини ҳам кўпайтирамиз. Рўзғордан ортган 
маҳсулотларни маҳалладошлар дастурхонига 
тортиқ қиламиз. Пишиқчилик пайти наби-
раларим йиғилиб, ўрик, гилос, ёнғоқ териб 
еяётганини кўрсам ёки томорқадан чиққан 
сабзавотлардан турли салатлар тайёрланиб, 
дастурхонга тортилса, чарчоғим тарқалиб, 
ҳузур оламан.

Тумандаги Бўрибек Чандир маҳалласида 
Осиё тараққиёт банки грант маблағи ҳисо-
бидан 3 та кооперация ташкил қилинган. Ло-
йиҳа доирасида 30 та хонадондан 30 ишсиз 
фуқаро танлаб олиниб, ҳар бирига 1 сотихдан 
замонавий иссиқхона қуриб берилган. Айни 
пайтда мазкур маҳаллада “Бир маҳалла — 
бир маҳсулот” тамойили асосида помидор 
етиштирилмоқда.

Норқул Ҳамроев ҳам шу маҳаллада исти-
қомат қилади. Нафақада бўлишига қарамай, 
томорқасидан йилига иккиуч марта ҳосил 
олаётган отахон нафақат оила аъзолари, бал-
ки қўниқўшнига ҳам намуна бўлмоқда.

Мўйсафид ўтган йили маҳалладаги ҳоким 
ёрдамчиси кўмагида 1 сотихли ихчам иссиқ-
хонага эга бўлди. Шу кунларда иссиқхонада 
серҳосил 400 туп помидор кўчати парвариш-
ламоқда. Биргина иссиқхона билан кифоялан-
май, ҳовли этагида кўкпиёз, саримсоқпиёз, 
шивит, кашнич, укроп, кинза ва исмалоқ каби 
кўкатлардан ҳам яхшигина даромад олмоқда. 
Ҳовлидаги 45 бош қўй, эчки, қорамол ва то-
вуқлар ҳам рўзғорга барака киритмоқда.

Яқинда хонадонга вилоят ҳокими Ботир 
Зарипов келиб, оила аъзолари омилкорлигига 
юқори баҳо берди. Маҳаллада томорқачилик-
ни ривожлантириб, маҳсулдорликни оши-
раётган, имкониятдан оқилона фойдаланиб, 
меҳнатдан барака топаётган Норқул ака каби 
илғор томорқачилар фаолиятини тарғиб қи-
лиш зарурлигини таъкидлади.

— Хонадонингга вилоят ҳокими келиб, 
ҳол сўраб, кўнгилга яқин сўзларни айтиб, 
йўлйўриқ кўрсатиб кетса, бу ҳам инсон-
га бир рағбатда. Илгари туман ҳокимини 
яқиндан кўриш ҳам катта гап эди. Олдига 
бориб сўрашишга, дардингни айтишгаку, 
йўл бўлсин. Худога шукр, дориламон кун-
ларга етдик. Каттаконлар халқнинг ичида 
юрса, дардини сўраса, ёрдам берса, бу ёш-
ларга шижоат ва рағбат, биз каби кексалар-
нинг эгилаётган қаддига мустаҳкам камар-
дек гапда, болам, — дейди бобо.

Норқул Ҳамроевнинг гапларида жон бор. 
Бугунги ислоҳотлар одамларга ишонч улаш-
ди. Ишлашига имкон, томорқасига ризқна-
сиба, ҳамёнига мўмай даромад берди. Ҳамма 
гап имкониятлардан нечоғлиқ оқилона фой-
далана олишда қолди, холос.

Гуличеҳра ДУРДИЕВА,
“Янги Ўзбекистон” мухбири

Шукрки, мамлакатимизда аҳолини сифатли тиббий хизматлар 
билан таъминлаш борасида изчил ислоҳотлар кечмоқда. Инсон 
ҳаёти сифатига бевосита дахлдор бу соҳага катта эътибор 
қаратилаётгани боис, сўнгги 7 йилда соғлиқни сақлаш тизимига 
ажратилаётган маблағ ҳажми 5,9 триллион сўмдан 33,5 триллион 
сўмга, яъни 6 баробар оширилди.

“Янги Ўзбекистон” массивлари чин маънода қишлоқ аҳли орзуларини 
рўёбга чиқарувчи эзгу лойиҳалардан бирига айланди. Ушбу лойиҳа қишлоқ 

инфратузилмаси яхшиланишига ҳам катта ҳисса қўшмоқда.

Тўкисликнинг асосий жиҳатларидан 
бири эса уйжой деб биламиз. Бироқ бизда 
кўп йиллар шаҳарларнинг у ёки бу бурча-
гида қурилган айрим уйларни айтмасак, 
аҳолининг уйжойга эҳтиёжини қондириш 
масаласи деярли ўз ҳолига ташлаб қўйил-
ди. Айниқса, қишлоқларда эътиборсиз қол-
дирилди. 

Тез ўсувчан демографик вазият давлат 
олдига одамларни уйжой билан таъмин-
лашдек катта вазифани қўяди. Шу боис, 
охирги олтиетти йил мобайнида бу долзарб 

масала алоҳида эътиборга олинди. Бунга 
яққол мисол сифатида 2017 йилдан бош-
лаб мамлакатнинг барча шаҳарларида турар 
жойга муҳтож оилалар учун арзон ва ҳар то-
монлама қулай уйжойлар қуриш бошланга-
нини, 2018 йилнинг ўзида Тошкент шаҳрида 
28 минг хонадонли 638 та кўп қаватли уй қу-
рилганини келтириш мумкин.  

“Тошкентда ҳеч қачон бир йилда 638 та 
кўп қаватли уй қурмаганмиз. Битта мавзе-
да 72 та 7 қаватли уй режалаштирмаганмиз. 
Бу пойтахтимиздаги бунёдкорлик, халқи-
миз талабини қондириш йўлидаги ишла-
римиз миқёсидан бир далолат. Тасаввур 
қилинг, бу уйлар қанча одамларга ишонч, 
қанча оилаларга файзбарака олиб келади”, 
деганди давлатимиз раҳбари ўшанда пой-
тахтимизда, хусусан, Сергели туманида 
бунёд этилажак уйлар лойиҳаси билан та-
нишиш жараёнида. 

Статистика агентлигининг ўтган йил 
бошидаги маълумотларида пойтахтдаги уй 
хўжаликларининг энг катта қисмида 6 ва 
ундан ортиқ одам яшаши маълум қилинган 
эди. Шунингдек, кейинги йилларда аҳо-
ли мобиллиги сезиларли даражада ошиб, 
ички миграция жараёнлари тезлашган. 
Айниқса, 20172023 йилларда аҳолининг 
ҳудудлардан пойтахтга қараб ҳаракатла-
ниши анча ўсган. Бу эса пойтахт уйжой 
бозорига муай ян даражада қўшимча босим 
яратиб, нархлар ўсишига олиб келмоқда. 
Шунга ўхшаш натижа иқтисодий, ижти-
моий соҳалардаги ўзгаришларни таҳлил 
қилиб борадиган яна бир институт — Иқ-
тисодий тадқиқотлар ва ислоҳотлар марка-
зи томонидан апрель ойи учун ўтказилган 
таҳлилда ҳам намоён бўлди. Яъни ушбу 
ойда Ўзбекистон уйжой бозоридаги фаол-
лик ўсган. Ҳудудлар бўйича кўчмас мулк 
бозоридаги энг юқори фаоллик Навоий ва 
Сирдарё вилоятларида кузатилган бўлса, 
пойтахтимиз уйжой бозорида битимлар 
сони ой давомида 6,5 фоиз ошган. Шу-
нингдек, бош кентимизда иккиламчи уй
жой нархлари ўсиши тезлашган. Умуман 
олганда, йил давомида Тошкент шаҳрида 
иккиламчи уйжойларнинг ўртача нархи 
қарийб 13 фоиз юқорилаган.

ҚИШЛОҚЛАРНИНГ 
ЎЗГАЧА ҚИЁФАСИ

Уйжой масаласи нафақат шаҳарлар, 
балки қишлоқ одамлари ҳаётида ҳам тобо-
ра катта аҳамият касб этмоқда.  Шу боис, 
халқимизга муносиб турмуш шароити 
яратиш мақсадида барча ҳудудларда янги 
уйжойлар барпо этилмоқда. Шу билан 

бирга, одамларнинг харид имкониятини 
кенгайтириш учун тўрт йил олдин ипотека 
тизимининг бозор тамойилларига асослан-
ган янги тартиби жорий қилинди. Прези-
дентимиз раислигида 12 март куни жорий 
йилда уйжойлар ҳамда “Янги Ўзбекистон” 
массивлари қурилиши бўйича ўтказилган 

йиғилишда шулар қайд этилди, қилиниши 
лозим бўлган вазифалар белгилаб олинди. 

Бу йил ипотекани молиялаштириш учун 
барча манбалардан 22,5 триллион сўм йў-
налтирилади. Жумладан, даромади юқори 
бўлмаган 20 минг оилага бошланғич бадал 
ва фоиз тўловини қоплаш учун 2,3 трил-
лион сўм берилади. Бундан буён ипотека 
кредитлари бўйича гаровга олинадиган 
уйни суғурталаш талаби бекор қилиниши 
айтилди. 

Камбағалликдан чиқариш дастури-
га кирган ва турар жойи ночор аҳволдаги 
оилаларга, “маҳалла еттилиги” тавсияси 
асосида, ўз ҳовлисида уй қуриш ва таъмир-
лашга 120 миллион сўмгача ипотека креди-
ти ажратиш йўлга қўйилади. 

Бугунги кунда ҳудудларда 38 та “Янги 
Ўзбекистон” массиви қурилиши бошлан-
ган бўлса,  қўшимча яна 17 та массив бунёд 
этилади. 

“Янги Ўзбекистон” массивлари чин 
маънода қишлоқ аҳли орзуларини рўёбга 
чиқарувчи эзгу лойиҳалардан бирига ай-
ланди. Ушбу лойиҳа қишлоқ инфратузил-

маси яхшиланишига ҳам катта ҳисса қўш-
моқда. Бунга яқинда  Қашқадарё вилоятига 
йўлимиз тушиб, Ғузор туманидаги Муста-
қиллик маҳалласида қад ростлаётган имо-
ратларни кўриб, яна бир бор гувоҳ бўлдик. 

Узоқ эмас, атиги 23 йил муқаддам ҳам 
тақир ер бўлиб ётган ҳудудда замонавий 

шаҳарча бўй кўрсатмоқда. Ўттиз бешта 
беш қаватли уйнинг ҳар бири 20 хонадон-
дан иборат. Бу яқин вақт ичида 700 оила ўз 
уйига эга бўлади, дегани. 

— Президентимизнинг 2020 йилда 
Қашқадарё вилоятига ташрифи даво-
мида аҳоли томонидан билдирилган 
“Нуронийлар маркази” қуриб бериш 
таклифи бу ишларга асос бўлди, — 
дейди “Нуроний” жамғармасининг 
Ғузор тумани бўлинмаси раиси Ҳасан 
Қаҳҳоров. — Айни пайтда бу марказда 
40 та хона нуронийларга, маънавият ва 
маърифат тарғиботчиларига, ёшларга 
хизмат қилмоқда. 

Тумандаги 51 маҳалла аъзолари график 
асосида ҳафтада икки мартадан спорт тў-
гаракларига келиб шуғулланишига шарт
шароит мавжуд. Улар учун махсус тайёр-
гарликка эга мураббийлар бириктирилган. 
Мажмуага ёндош қад ростлаётган “Янги 
Ўзбекистон” массиви яна кенгайтирилади. 
Чунки бунга талаб бор.  

Ҳа, “Янги Ўзбекистон” массивлари замо-
навийлиги, қулай инфратузилмага эгалиги 

билан одамларнинг муносиб ҳаёт кечириши-
га хизмат қиляпти.  Яъни кўзланган мақсад 
ва муддаога эришиляпти. Зотан, уй — ватан 
ичида кичик ватан. Одамлар ватанида эркин 
ва бахтли ҳаёт кечиришга ҳақли.  

ЭҲТИЁЖ ОРТИБ 
БОРАВЕРАДИ

Маълумотларга кўра, мамлакатимиз-
да ҳар йили 300 мингга яқин никоҳ қайд 
этилади. 2030 йилга бориб, аҳоли сони 41 
миллионга етиши мумкин.  Булар, табиий-
ки, уйжойга талаб ортиб боришидан дарак 
беради. Демак, ушбу йўналишдаги ишлар 
янада кенгаяди. Ўзбекистонда бу борада 
муайян тажриба тўпланган ва изчиллик касб 
этган. Бунга давлатимиз раҳбари жорий йил 
12 мартда бўлиб ўтган йиғилишда айтган 
“Бундан буён ипотека кредитлари бўйича 
гаровга олинадиган уйни суғурталаш тала-
би бекор қилинади” деган гапини эслаш-
нинг ўзи кифоя. Орадан ҳеч қанча вақт ўт-
май, яъни 30 апрелда Президентимизнинг 
“2024 йилда ипотека кредитларини ажра-
тиш механизмларини такомиллаштириш 
ва аҳолининг уйжой шароитларини яхши-
лашга оид қўшимча чоратадбирлар тўғри-
сида”ги фармони қабул қилинди. Натижада 
1 майдан эътиборан бирламчи уйжой бо-
зоридаги квартираларни сотиб олиш учун 
ипотека кредитларини ажратишда ипотека 
предметини суғурта хавфларидан суғурта 
қилиш талаби бекор қилинди.

Шунингдек, Ипотекани қўллабқув-
ватлаш жамғармаси ташкил этилди. Кўп 
қаватли уйжойларни қуриш ҳуқуқи 
“Шаффоф қурилиш” миллий ахборот ти-
зимидаги электрон рейтинг баҳоси “С” ва 
“СС” бўлган қурилиш ташкилотларига ҳам 
берилади. Бунда электрон рейтинг баҳо-
си “С” бўлган ташкилотларга 5 қаватдан, 
“СС” бўлган ташкилотларга 9 қаватдан 
юқори бўлмаган уйжойларни қуришга 
рухсат этилади.

2025 йил 1 январгача белгиланган янги 
қурилиш ва махсус техника воситалари им-
портида божхона божининг ноль ставкаси 
қўлланилади.

“Янги Ўзбекистон” массивларида кўп 
қаватли уйжойлар қурилишида иштирок 
этадиган қурилиш ташкилотларининг 

айланма маблағларини тўлдириш учун 
бюджетдан 500 миллиард сўм йўналти-
рилади.

Қурилиш ташкилотларига Тошкент 
шаҳрида 9 ва ундан юқори, бошқа шаҳар-
ларда 7 ва ундан юқори, қишлоқ жойларда 
5 ва ундан юқори қаватли уйжойлар қу-
риш учун ажратилган миллий валютадаги 
кредитлар бўйича 24 ойдан ортиқ бўлмаган 
муддатга ҳудудларнинг тоифасидан келиб 
чиқиб, кафиллик ва компенсациялар тақ-
дим этилади.

Ҳозир юртимиздаги барча банклар аҳо-
лига ипотека кредитлари тақдим этиб кел-
моқда. Бу янги уйлар учун ҳам, иккиламчи, 
яъни фойдаланишдаги уйлар учун ҳам те-
гишли. 

— Фармон билан ипотека кредитига 
уй харид қилаётган фуқароларимиз учун 
қатор қулайликлар яратилди, — дейди  
“Микрокредитбанк” АТБ департаменти 
бош мутахассиси Шаҳбозбек Абдуға-
ниев. — Мисол учун, бунгача ипотекага 
уй харид қилаётган фуқаро уй умумий 
суммасининг ўртача 0,05 фоизини тўлаб, 
мажбурий суғурта қилдириши шарт эди. 
Бу нима дегани? Келинг, масалани бан-
кимиз томонидан аҳолига  бирламчи бо-
зордан ажратилаётган ипотека кредити 
мисолида кўриб чиқамиз. Дейлик, мижоз 
500 миллион сўмлик уй хариди учун ка-
мида унинг 15 фоизи, яъни 75 миллион 
сўмни олдиндан тўлаши керак. Қолган 
415 миллион сўм кредитнинг 125 фоизи-
ни 20 йилга мажбурий суғурта қилдири-
ши талаб этиларди. Бу эса 531 миллион 
сўмни ташкил қилиб, шундан ўртача 0,05 
фоизга 20 йилга суғурта қилинганда бир 
марталик мажбурий суғурта харажати 5 
миллион 310 минг сўмни ташкил этади. 
Янги фармон асосида ушбу маблағ мижоз 
ихтиёрида қоладиган бўлди. Яъни мижоз 
кредит олишда ҳеч қандай суғурта тўлови 
қилмайди. Бу ҳам, назаримизда, одамлар-
га катта қулайлик беради.  

Умуман, халқимиз ипотека кредитла-
ридан анча фаол фойдаланмоқда. Тижорат 
банклари томонидан пудрат ташкилотла-
рига кўп квартирали уйжойлар қурилиши 
учун ўтган йилда 1 триллион 261,7 мил-
лиард  сўм миқдорида кредитлар ажрати-
либ, 2024 йил 1 январь ҳолатига уларнинг 
қолдиғи 3 триллион 005,9 миллиард  сўм-
га етгани, ажратилган кредитларнинг 63,2 
фоизи “Янги Ўзбекистон” массивларидаги 
10 минг 291 та квартирали 354 та уйжой 
қуришни молиялаштириш учун йўналти-
рилгани шундан далолат беради.

Жаҳон банки ўтказган тадқиқотда 2018 
йилда Ўзбекистонда  оилаларнинг уйжой 
билан таъминланганлик индекси Тошкент 
шаҳри, Наманган  ва Самарқанд  вилоят-
ларида, айниқса, пастлиги қайд этилганди. 
Уйжойлар барпо этилиши ҳамда ипотека 
кредитлари ажратилиши ҳажми сезилар-
ли ошиши натижасида, хусусан, Тошкент 
шаҳрида мавжуд уйжойлар сони оилалар 
сонидан юқори кўрсаткичларга етган.

Президентимизнинг “2024 йилда ипоте-
ка кредитларини ажратиш механизмлари-
ни такомиллаштириш ва аҳолининг уйжой 
шароитларини яхшилашга оид қўшимча 
чоратадбирлар тўғрисида”ги фармонига 
асосан, субсидиялар ажратиш юзасидан 
аризалар 15 майдан қабул қилиниши бел-
гилаб  қўйилди. 

Маълумотларга кўра, биринчи куннинг 
ўзидаёқ  субсидия учун 63 минг ариза топ-
ширилган. Шундан 45 минг 839 та ариза 
my.gov.uz портали, 17 минг 618 та ариза 
давлат хизматлари марказлари орқали келиб 
тушган. Жорий йилда республика  миқёсида 
27 мингта субсидия ажратилиши белгилан-
ганини инобатга олсак, мақоламиз бошида-
ги “Уй керакми?” деган саволнинг жавоби 
нечоғлиқ эканини англаш қийин эмас.  

Дилшод УЛУҒМУРОДОВ,
“Янги Ўзбекистон” мухбири

Бошланиши 1-бетда

Маълумотларга кўра, биринчи 
куннинг ўзидаёқ  субсидия учун  
63 минг ариза топширилган. Шундан 
45 минг 839 та ариза my.gov.uz 
портали, 17 минг 618 та ариза давлат 
хизматлари марказлари орқали келиб 
тушган. Жорий йилда республика 
миқёсида 27 мингта субсидия 
ажратилиши белгиланганини инобатга 
олсак, мақоламиз бошидаги “Уй 
керакми?” деган саволнинг жавоби 
нечоғлиқ эканини англаш қийин эмас.  

“Тошкентда ҳеч қачон бир 
йилда 638 та кўп қаватли 
уй қурмаганмиз. Битта 
мавзеда 72 та 7 қаватли 
уй режалаштирмаганмиз. 
Бу пойтахтимиздаги 
бунёдкорлик, халқимиз 
талабини қондириш 
йўлидаги ишларимиз 
миқёсидан бир далолат. 
Тасаввур қилинг, бу уйлар 
қанча одамларга ишонч, 
қанча оилаларга файз-
барака олиб келади”, 
деганди давлатимиз 
раҳбари ўшанда 
пойтахтимизда, хусусан, 
Сергели туманида 
бунёд этилажак уйлар 
лойиҳаси билан танишиш 
жараёнида. 

Уй-жой масаласи нафақат 
шаҳарлар, балки қишлоқ 
одамлари ҳаётида ҳам тобора 
катта аҳамият касб этмоқда.  
Шу боис, халқимизга 
муносиб турмуш шароити 
яратиш мақсадида барча 
ҳудудларда янги уй-жойлар 
барпо этилмоқда. Шу билан 
бирга, одамларнинг харид 
имкониятини кенгайтириш 
учун тўрт йил олдин 
ипотека тизимининг бозор 
тамойилларига асосланган 
янги тартиби жорий қилинди. 
Президентимиз раислигида 
12 март куни жорий йилда 
уй-жойлар ҳамда “Янги 
Ўзбекистон” массивлари 
қурилиши бўйича ўтказилган 
йиғилишда шулар қайд 
этилди, қилиниши лозим 
бўлган вазифалар белгилаб 
олинди. 

Унда янги имконият ва 
имтиёзлардан фойдаланинг

УЙ КЕРАКМИ?



НИГОҲ
Электромобиль қанча кўп бўлса, станциялар ўзини шунча тез оқлайди. Шу жиҳатдан 

охирги икки-уч йилда электромобиллар сони сезиларли ортиб, қувватлаш станцияларига 
талаб ҳам ошяпти. Тадбиркорларнинг бундан манфаатдорлиги энди кўпроқ. 4

2024 йил 23 май, 99сон www.yuz.uz yuz.uznews yuz.uz_news yuzyuz_official

Одамлар бу турдаги автомобилларга 
ўрганиб улгурди. Электромобилларнинг 
сифати, аккумуляторининг хизмат қилиш 
муддати билан боғлиқ ишончсизликлар 
ҳам нисбатан барҳам топгандек. Нати-
жада юртимиз кўчаларида экологик тоза 
транспортлар ҳаракати кўпайди. Анъана-
вий автомобиллардан чиқаётган зарарли 
газ ҳавонинг ифлосланишига жиддий 
таъсир кўрсатаётган бир пайтда улар 
ўрнини электромобиллар эгаллаётгани 
вазиятни анча юмшатиши тахмин қилин-
моқда. Шу боис, кўплаб давлатларда бу  
транспортдан фойдаланиш жадаллашган.

Электромобиллар кўпайгани яхши, 
албатта. Аммо масаланинг бошқа томо-

ни ҳам бор. Бундай транспортлар ўзидан 
ўзи юрмайди, бунинг учун қувватланти-
риш станциялари зарур. Гарчи буни уй 
шароитида анча арзон уддалаш имкони 
бўлсада, кўчада, узоқ масофага чиқ-
қанда махсус қувватлаш станцияларига 
эҳтиёж сезилади. Бизда эса ҳар қадамда 
электромобиль қувватлаш станциялари-
ни топиш қийин. Аммо талабга яраша 
таклиф бўлиши, бунинг учун ҳуқуқий 
асослар яратилиши табиий.

Ана шундай вазифалар “Ўзбекис тон — 
2030” стратегиясини “Ёшлар ва бизнес-
ни қўллабқувватлаш йили”да амалга 
оширишга оид давлат дастурида белги-
ланган. Унга кўра, шу йил май ойидан 
электромобилларни қувватлантириш 
станцияларини ўрнатиш ва тармоққа 
улаш тартибтаомиллари соддалашти-
рилди. Энди станция ўрнатиш ва тар-
моққа улаш учун 1 ойдан кўп бўлмаган 
муддатда рухсат олинади. Бу, албатта, 
яна бир қулайлик экани тушунарли. 
Аммо мазкур тартиб қувватлаш станция-
лари сонининг ортишига қанчалик таъ-
сир кўрсатиши қизиқ.

— Вазирлар Маҳкамасининг тегишли 
қарори билан тасдиқланган регламент-
га кўра, умумий электр тармоқларига 
улаш тартиби энди электромобиллар-

Пировардида БМТнинг 1992 йил июнда 
РиодеЖанейрода атрофмуҳит ва ривож-
ланиш бўйича ўтказилган конференциясида 
ўсимлик ва ҳайвонот дунёсини сақлаш ҳамда 
оқилона фойдаланишни таъминлаш, бугунги 
ва келажак авлод учун асраш бўйича чоралар 
кўришга қаратилган Биологик хилмахиллик 
тўғрисидаги конвенция қабул қилинди. Ушбу 
ҳужжат талабларига биноан конвенцияга қў-
шилган давлатлар экотизимларни ва табиий 
яшаш жойларини, турлар популяцияларини 
сақлаш учун барча чоратадбирларни кўриши, 
миллий қонунчиликни такомиллаштириши, 
йўқолиб бораётган биологик турларни сақлаш 
ва тиклаш бўйича ҳаракатлар режаси ҳамда 
бошқарув стратегиясини ишлаб чиқиши зарур.

Она сайёрамизнинг биологик хилмахил-
лиги экологик, ижтимоийиқтисодий, ил-
мий, тарбиявий ва эстетик жиҳатдан беқиёс 
аҳамиятга эга. Шу билан бирга, биологик 
хилмахилликни сақлаб қолиш ҳамда ундан 
самарали фойдаланиш жараёни фантехника 
жадал ривожланаётган ҳозирги пайтда барча 
соҳани жаҳон ҳамжамияти тан олган барқа-
рор ривожланиш мақсадлари билан уйғун 
олиб боришни тақозо этади.

Долзарб мавзу

уларни ¿увватлантириш
 СТАНЦИЯЛАРИ-ЧИ?

Ирода ТОШМАТОВА,
“Янги Ўзбекистон” мухбири

ни қувватлаш станциялари учун ҳам татбиқ 
этилмоқда, — дейди Энергетика вазирлиги-
нинг электр тармоқларини ривожлантириш 
бўлими бошлиғи Нодирбек Пўлатов. — Шу 

кунгача юртимизда, асосан, электр энергия-
сини қабул қилувчи истеъмолчилар мавжуд 
эди. Кейинги йилларда улар қаторига электр 
энергияси ишлаб чиқарувчи ҳамда сотувчи 
истеъмолчилар ҳам қўшилди. Қуёш панел-
ларидан ёки электромобилларни зарядловчи 
станциялардан электр энергияси ишлаб чи-
қараётганлар шулар жумласидан. Авваллари 
бундай истеъмолчилар учун аниқ тартиб
тамойиллар белгиланмагани боис, мавжуд 
регламентга ўзгартириш киритилиб, қуёш 
панеллари ва электромобилларни қувватлаш 
станцияларини тармоққа улаш тартиби бел-
гиланди. Бундай имкониятнинг яратилиши 
олдин кузатилган кўплаб тушунмовчилик-
лар, лойиҳаларни рад этиш ҳолатларига чек 
қўяди. Рухсат этиш жараёнининг соддалаш-
тирилгани шу йўналишда ишлаётган тадбир-
корларга қулайлик яратиб, станциялар сони 
ортишига хизмат қилади. Жараённи тартибга 
солиш ва соддалаштириш эса доимий тако-
миллаштириб борилади.

Таклиф учун талаб зарур
Электромобиль — ички ёнилғи қуввати 

билан эмас, мустақил энергия манбаи би-
лан ишлайдиган, бир ёки бир нечта электр 
двигатели ёрдамида бошқариладиган авто-

мобиль. У шаҳар шароитида фойдаланиш-
га қулай, аккумуляторлари алмаштиришга 
мўлжалланган ҳолда тайёрланади. Қувват 
манбаи автомобиль моделига қараб турлича 
бўлади. Электромобиллардан шаҳар ташқа-
рисида ҳам бемалол фойдаланиш учун қув-
ватлаш станциялари етарли бўлиши лозим. 
Бу машина исталган жойда ўчиб қолмас-
лиги, керакли вақтда қувватлантириш учун 
зарур.

Масалан, Тошкент шаҳридан Хоразм 
вилоятига йўлга чиққан одам электромо-
билнинг бир марталик тўла қуввати билан 
манзилгача етиб боролмайди. Машина тўла 
қувват билан 500 километр масофани босиб 
ўтган тақдирда ҳам йўлда қўшимча қувват-
лашга эҳтиёж сезилади. Чунки бир қўшиқда 
айтилганидек, Тошкентдан Хоразмгача — 1 
минг 100 километр!

Ана шу масофа оралиғида нечта заряд-
лаш станцияси борлигидан хабарим йўқ. 
Аммо маълумотларга кўра, электромобил-
лар юртимизга 2018 йилда импорт қилина 
бошлаган бўлса, уларни илк қувватлаш 
станцияси 2020 йилда олиб келинган. Ўша 

йил октябрида Ўзбекистонда таниқли су-
пермаркетлар тармоғи электромобилларни 
қувватловчи биринчи станцияни ўрнатган. 
Шундан сўнг Ўзбекистон “PlugShare” — 
электромобилларни дунё бўйича қаерларда 
қувватлаш мумкинлигини кўрсатадиган ха-
ритада пайдо бўлди. Ҳозир юртимиз бўйлаб 
қувватлаш станциялари сони 500 дан ош-
гани айтилади. Уларнинг ҳам аксарияти 
Тошкент шаҳрида. Бироқ бу етарли эмас. 
Давлатимиз раҳбарининг 2022 йил 19 де-
кабрдаги “Электромобиллардан фойда-
ланиш инфратузилмасини кенгайтириш 
чоратадбирлари тўғрисида”ги қарорида 
электромобиллардан кенг фойдаланиш, 
ҳудудлар, автомобиль йўллари, автотурар-
гоҳлар, майса йўлларида қувватлаш стан-
циялари сонини кўпайтириш вазифаси 
қўйилган. Қарорда жорий йил охирига қа-
дар станциялар сонини 2500 тага етказиш 
белгиланган.

Қизиғи, электромобилларни қувватлаш 
станцияларини ўрнатиш бўйича юртимизда 

ҳеч қандай чеклов ўрнатилмаган. Юридик 
шахслар ҳам, жисмоний шахслар ҳам эркин 
тарзда рўйхатдан ўтиб, станциялар ўрна-

тиши, даромад топиши мумкин. Аввалига 
тадбиркорликнинг бу йўналиши кўпчилик 
учун анча жозибадор кўринган эди. Аммо 
қизиққанларнинг ҳаммаси ҳам бу ишга қўл 
урмади. Хўш, нима учун ишбилармонлар 
ушбу йўналишдан манфаатдорлик кўрма-
ди?

— Бу электромобилларга талаб билан 
боғлиқ, — дейди Нодирбек Пўлатов. — Юр-
тимизга олиб келинган дастлабки йилларда 
ушбу турдаги автомобилларни харид қилув-
чилар кам эди. Шаҳарда бир нечта электро-
мобилга кўзимиз тушарди, холос. Бундай 
вазиятда қувватлаш станцияларини ўрна-
тиш фойда келтирмасди. Тасаввур қилинг, 
ҳар бири бир неча минг доллар турадиган 
станциядан кун давомида бириккита авто-
мобиль фойдаланиши харажатни мутлақо 
қопламайди. Тадбиркор эса даромадсиз биз-
несга пул тикмайди. Электромобиль қанча 
кўп бўлса, станциялар ўзини шунча тез оқ-
лайди. Шу жиҳатдан охирги иккиуч йилда 
электромобиллар сони сезиларли ортиб, 

қувватлаш станцияларига талаб ҳам ошяп-
ти. Тадбиркорларнинг бундан манфаатдор-
лиги энди кўпроқ. Ҳозир юртимизга энг кўп 
қувватлаш ускуналари Хитойдан олиб ке-
линяпти. Ўзимизда ишлаб чиқариш бўйича 

ҳам режалар бор. Яқин йилларда бу турдаги 
қурилмаларни маҳаллийлаштириш ишлари 
бошланади.

Станциялар ишини оператор 
мувофиқлаштиради

Электромобилларни қувватлаш стан-
цияларини хонадонларда ўрнатиб ҳам 
даромад топиш мумкин. Уй эгаси ўз эҳ-
тиёжидан ортган электр энергиясини қў-
ниқўшни, танишларининг автомобилини 
қувватлантириш учун сотиши тақиқланма-
ган. Уларда нархни эркин белгилаш ҳуқу-
қи ҳам бор. Электр энергиясини давлатдан 
сотиб олишда эса белгиланган тариф бў-
йича пул тўланади. Айни вақтда юридик 
шахслар учун 1 киловаттсоат электр энер-
гияси нархи 900 сўм. Жисмоний шахслар 
эса жорий йил 1 майдан киритилган ўзгар-
тиришларга кўра, 1 киловаттсоат электр 
энергияси учун 200 киловаттгача нормада 
450 сўм тўлайди. Меъёр ортгани сари нарх 
ҳам ошиб боради.

Фақат қувватлаш станцияларини ўрна-
тишдан олдин рўйхатдан ўтказиш зарур. Таъ-
кидланганидек, бу жараён соддалаштирилиб, 
рухсат олиш муддати қисқартирилди. Демак, 
талабгор, аввало, давлат хизматлари марказ-
лари орқали “Ҳудудий электр тармоқлари” 
АЖнинг ҳудудий бўлимларига онлайн ариза 
топширади. Жавоб уч иш кунида берилиб, энг 
яқин ҳудудда тармоққа улаш бўйича техник 
шарт тақдим этилади. Шу асосда буюртмачи 
лойиҳани ишлаб чиқади. Сўнг лойиҳа платфор-
мага жойлаштирилиб, 35 иш кунида “Ўзэнер-
гоинспекция” томонидан маъқулланади. Шун-
дан сўнг ташаббускорнинг ўзи жалб қилган 

қурувчи ташкилотлар керакли электр тармоқ-
ларини тортиш, трансформатор пунктларини 
қуришмонтаж қилиш ишларини бажаради. 
Жараён якунида станцияни тармоққа улаш бў-
йича қайтадан онлайн ариза киритилади. Унга 
ҳам 35 иш кунида жавоб берилади. Шу тариқа 
станцияларнинг кучланиш тоифасига қараб, 
жараёнга 18 кундан 1 ойгача вақт кетади.

— Бироқ мурожаат қилингандан бошлаб 
1 ойда тармоққа тўлиқ уланиш шарт экан, 
деган тушунчага бориш керак эмас, — дей-
ди Нодирбек Пўлатов. — Боиси, жараёнда 
ташаббускорнинг ўзига боғлиқ ҳолатлар ҳам 
бор. Регламентда қурилишмонтаж ишлари-
га кетадиган вақт назарда тутилмаган, фақат 
аризаларга жавоб бериш ва расмийлаштириш 
учун аниқ муддатлар белгиланган. Лойиҳа-
лаштириш жараёни ҳам муайян вақт олади.

Регламентда электромобилларни қувват-
лаш станцияларини ўрнатишда ҳудудларни 
белгилаш тартиби ҳам алоҳида назарда ту-
тилган. Авваллари станциялар исталган ерга 
ўрнатилган бўлса, энди бу жараён “Ҳудудий 
электр тармоқлари” АЖ корхоналари хулоса-
си асосида бажарилади. Бунда асосий эътибор 
танланган ҳудудда электр энергиясига уланиш 
учун қувват борйўқлигига қаратилади.

Мутахассиснинг айтишича, бўш жой бў-
латуриб, у ерда уланиш учун қувват бўлмаса, 
станцияни ўрнатишдан наф йўқ. Масалан, 
аҳоли хонадонлари кўп жойлардаги мавжуд 
қувват юқори қувватлаш станцияларини ўр-
натишга мўлжалланмаган. Бундай вазиятда 
ташаббускор алоҳида тармоқ тортиб келиши, 
қўшимча трансформаторлар ўрнатишига тўғ-
ри келади ёки станцияни ўрнатиш бутунлай 
рад этилади. Чунки қувватлаш станциялари 
алоҳида физик хусусиятларга эга бўлиб, уму-
мий тармоқларга таъсири оддий истеъмолчи-
ларникидан фарқ қилади.

Шу боис, тартиблар жиддий ишлаб чиқи-
либ, жорий этилмоқда. Белгиланган талаб ва 
ўзгартиришлар эса тадбиркорлар манфаат-
дорлигини ошириб, юртимизда электромо-
билларни қувватлантириш станциялари сони 
ортишига хизмат қилиши кўзда тутилган. 
Қолаверса, жорий йил 17 майда Вазирлар 
Маҳкамасининг “Тошкент шаҳрида электро-
мобилларни қувватлантириш станциялари қу-
рилишини жадаллаштириш чоратадбирлари 
тўғрисида”ги қарори лойиҳаси эълон қилин-
ди. Унга кўра, Энергетика вазирлиги Тошкент 
шаҳри ҳокимлиги билан биргаликда 2025 
йилнинг 1 январига қадар пойтахт ҳудудлари 
кесимида қувватлаш станциялари тармоғи ва 
инфратузилмасини ривожлантиришнинг стра-
тегиясини ишлаб чиқиб, тасдиқлайди ва улар-
ни заруратга кўра янгилаб боради. Тошкент 
шаҳрида тижорат мақсадида электромобил-
ларни қувватлантириш станциялари фаолия-
тини мувофиқлаштирувчи оператор хизмати 
ҳам жорий этилади. Энди экологик тоза ав-
томобилда ҳаракатланиб, олис масофага йўл 
олишдан чўчимасак ҳам бўлади.

Бошланиши 1-бетда

ЭРТАГА КЕЧ БªЛМАСЛИГИ УЧУН...
Биологик хилма-хиллик муҳим ҳаётий 

манба. Шу боис, уни муҳофаза қилиш, 
асраб-авайлаш зарур. Албатта, инсоният 

тамаддунининг барча босқичида сайёрамиз 
табиий бойликлари, ҳайвонот ва наботот олами 

инсоннинг ҳаётий фаолияти учун зарур манба бўлиб 
келган. Техника ва технология, саноат ривожлангани сари 

экология, биохилма-хилликни асраш, табиатни муҳофаза қилиш 
билан боғлиқ муаммолар бир минтақа ёки бир мамлакатгина 
эмас, балки барча қитъага салбий таъсирини кўрсата бошлади. 
Бу эса жаҳон ҳамжамиятини хавотирга солди.

“Биологик хилмахиллик” тушунчаси 
сайёрамиздаги ҳаётнинг хилмахиллигини, 
муайян яшаш муҳитида табиий келиб чиққан 
турли организмлар мажмуаси, ҳайвонлар, 
ўсимликлар, микроорганизмлар, уларнинг 
генлари ва экотизимларини англатади. Био-
логик хилмахиллик мукаммал тизим бўлиб, 
экологик барқарорликни таъминлашнинг му-
ҳим омилидир. Ҳайвонлар ўсимлик ҳаётига 
ҳар томонлама таъсир кўрсатади. Кўп ҳа-
шарот ва қушлар ўсимликлар чангланишида 
иштирок этса, баъзи сут эмизувчилар ва қуш-
лар ўсимлик уруғини бир жойдан иккинчи 
жойга кўчиради.

БМТ XXI асрда дунё ҳамжамияти олдида 
турган дастурий вазифалар қаторида биоло-
гик хилмахилликни сақлаш ва улардан бар-
қарор фойдаланиш масалаларига алоҳида 
эътибор қаратишга ундайди. Биологик хил-
махилликнинг таркибий бўлаги ҳисобланган 
ўсимлик дунёси Ер юзидаги бутун тирик мав-
жудотнинг ҳаёт кечириши учун муҳим ман-
ба ҳисобланиб, ундаги ўзгаришлар иқлимга, 
тупроқ, сув, ҳайвонот оламига ва биосфе-
ранинг бошқа элементларига катта таъсир 
кўрсатади. Ўсимликлар шарофати билан ер 

экотизимида фотосинтез орқали барча тирик 
жонзотлар, шу жумладан, инсон ҳаёти учун 
зарур бўлган кислород ишлаб чиқарилади.

Табиий ресурслардан ҳаддан зиёд фойда-
ланиш, атрофмуҳитга антропоген таъсир-
ларнинг ортиши, инсон ва табиат ўртасидаги 
мувозанат бузилиши экотизимга таҳдидлар-
ни юзага келтириши билан бирга, инсоният 
ҳаётига ҳам жиддий хавф туғдиради. Бугун 
долзарб вазифалардан бири атрофмуҳитни 
муҳофаза қилиш, табиатга оқилона муно-
сабатда бўлиш, флора ва фауна оламини ас-
рабавайлаш, глобал экологик инқирозга йўл 
қўймасликдир.

Атрофмуҳитнинг ифлосланиши, табиий 
ресурслардан оқилона фойдаланмаслик ҳам-
да ўсимлик ва ҳайвонот дунёсининг яшаш 
(ўсиш) муҳити бузилиши оқибатида сайёра-
миздаги биологик хилмахиллик камайиб, 
йўқолиб кетиш арафасида. Экологлар яқин 
50 йилда сайёрамизда миллионлаб йиллар 

давомида шаклланган биологик хилмахил-
лик қарийб 50 фоиз камайиши ва бу аянчли 
оқибатларга олиб келиши ҳақида бежиз огоҳ-
лантирмаяпти. Буни инсоният ҳосил қилган 
чиқинди миқдори табиий пайдо бўладиган 
чиқинди миқдорига нисбатан 2 минг баробар 
кўплиги, ҳайдаладиган ернинг 40 фоиздан 
ортиғи қишлоқ хўжалиги экинлари етишти-
риш учун мутлақо яроқсиз ҳолга келтирилга-
нидан ҳам англаш мумкин.

Мутахассисларнинг таъкидлашича, та-
биатда турларнинг ривожи бамисоли занжир-
дек бирбири билан чамбарчас боғлиқ бўлиб, 
ўзаро яхлит умумий экотизимни ташкил эта-
ди. Бир гиёҳ ёки ҳашаротнинг йўқолиши ҳам 
экологик мувозанатнинг бузилишига олиб 
келиши эҳтимолдан холи эмас. Олимлар 
антропоген таъсирлар туфайли Ер юзида-
ги ўсимлик ва ҳайвонот турларининг 1540 
фоизгача йўқолиши мумкинлигини тахмин 
қилмоқда. Инсоният тараққиётининг ҳозирги 

босқичида табиатга салбий таъсир соат сайин 
ортиб бормоқда. Маълумотларга кўра, бугун 
дунё флорасининг 25 мингга яқин тури ёки 
10 фоизи қисқариб, ҳимояга муҳтож бўлиб 
қолган.

2022 йил 19 декабрда 190 та давлат Кун-
мингМонреал Глобал биохилмахиллик асо-
си (GBF) бўйича келишувга эришди. Дастур 
2050 йилгача иқлимга нейтрал, табиатга ижо-
бий таъсир кўрсатадиган ва барқарор дунёга 
йўл очадиган, биологик хилмахиллик бўйи-
ча глобал ҳаракатлар учун асос яратади.

Ўзбекистон барқарор ривожланиш учун 
биохилмахиллик ресурслари муҳимлигини 
тан олган ҳолда, 1995 йили “Биологик хилма
хиллик тўғрисида”ги конвенцияга қўшилган. 
Унинг доирасида белгиланган мажбуриятлар-
ни бажариш учун БМТ Тараққиёт дастури ва 
Глобал экологик жамғарма томонидан фаол 
қўллабқувватланган Биологик хилмахил-
ликни сақлаш бўйича миллий стратегия ва 
ҳаракат режаси ишлаб чиқилган.

Биологик хилмахилликни сақлаб қолиш 
айнан муҳофаза этиладиган табиий ҳудуд-
ларда тўлақонли амалга оширилиши инобат-
га олиниб, ушбу ҳудудлар майдонини кенгай-
тириш борасида амалий ишлар қилинмоқда. 
Ўзбекистон Республикасининг “Муҳофаза 
этиладиган табиий ҳудудлар тўғрисида”ги 
қонуни мазкур ҳудудларни ташкил этиш, 
бошқариш ва кенгайтириш билан боғлиқ ҳу-
қуқий асосларни белгилаб беради.

Муҳофаза этиладиган табиий ҳудудлар 
ижтимоийиқтисодий жиҳатдан муҳим аҳа-
миятга эга бўлиб, биохилмахилликни сақ-
лаш, қайта тиклаш, экологик барқарорликни 
таъминлаш, иқлим ўзгаришининг салбий 
оқибатларини юмшатишнинг асосий табиий 
манбаларидан биридир.

Ҳозир мамлакатимизда муҳофаза этила-
диган табиий ҳудудлар тизимига 7 та дав-
лат қўриқхонаси, 1 та мажмуа (ландшафт) 
буюртма қўриқхонаси, 12 та табиат боғи,  
1 та миллий боғ, 11 та табиат ёдгорлиги, 2 та 
биосфера резервати, 12 та буюртма қўриқхо-
наси, 1 та Жайрон махсус питомниги киради. 
Юртимиз биологик хилмахиллиги ҳам ўзига 
хос ва рангбаранг. Ноёб ҳайвонот ва ўсим-
лик дунёсига эга. Мамлакатимизда 11 минг-
дан ортиқ ўсимлик ва 15 мингдан зиёд ҳай-
вон тури аниқланган. Муҳофаза этиладиган 
табиий ҳудудларда Ўзбекистон Республикаси 
Қизил китобига киритилган ҳайвон (умуртқа-
ли) турларининг 83 фоизи ва ўсимлик турла-
рининг 89 фоизи қамраб олинган.

Ўзбекистонда биологик хилмахиллик-
ни сақлаш борасидаги кенг кўламли ишлар 
атрофмуҳитни муҳофаза қилиш, келажак 
авлодларга табиий бойликларни бусбутун 
етказиш, экологик муаммоларни бартараф 
этиш, мамлакатимизнинг барқарор ривожла-
нишига хизмат қилади.

Ҳамза АМИНОВ,
Атроф-муҳит ва табиатни муҳофаза
қилиш технологиялари илмий-тадқиқот
институти директори ўринбосари

ЭЛЕКТРОМОБИЛЛАР КªПАЙМО¯ДА,

Электр энергиясини давлатдан сотиб олишда эса белгиланган тариф бўйича 
пул тўланади. Айни вақтда юридик шахслар учун 1 киловатт-соат электр 
энергияси нархи 900 сўм. Жисмоний шахслар эса жорий йил 1 майдан киритилган 
ўзгартиришларга кўра, 1 киловатт-соат электр энергияси учун 200 киловаттгача 
нормада 450 сўм тўлайди. Меъёр ортгани сари нарх ҳам ошиб боради.

Ҳозир юртимиз бўйлаб қувватлаш станциялари 
сони 500 дан ошгани айтилади. Уларнинг ҳам 
аксарияти Тошкент шаҳрида. Бироқ бу етарли эмас.

ЯНГИЧА ЁНДАШУВЛАР

5ЖАРАЁН
Қалин арчазорлар билан қопланган Зомин миллий табиат боғи бугун 

аҳолининг севимли дам олиш масканига айланган. Боғда саёҳатчилар ва шифо истаб 
келувчилар учун етарлича шароитлар яратилган. Шаҳар шовқинидан, ёз жазирамасидан 

чарчаган киши борки, Зоминга ошиқади. 
2024 йил 23 май, 99сон

Ислоҳотлар самараси

Туризм

Бошланиши 1-бетда

Шифокорлик касбини эгаллаб, иш бош-
лаганидан буён қишлоқда аҳвол шу. Кимдир 
бемор бўлиб қолса, вақтбевақт чақириб кела-
веришади. У ҳам ўрганиб қолган. Ҳеч кимга 
рад жавоб беролмайди. Қишлоқда борйўғи 
икки тиббиёт ходими бор. Бири қўшни ви-
лоятдан келин бўлиб тушган ҳамшира. Аёл 
киши бўлгани учун кечки пайт уни кўп ҳам 
безовта қилишмайди. “Тез ёрдам” деганлари-
ни эса тоғликлар ёдидан чиқариб юборганига 
анча бўлган. Илгари хўжалик ҳисобидан бе-
рилган эски машина аллақачон яроқсиз ҳолга 
келиб қолган.

Дарвозани қордан тозалаб, бир амаллаб 
очаркан, ташқарида интизор кутиб турган 
киши саломлашишни ҳам унутиб, шифокорга 
ялина бошлади:

— Жон дўхтиржон, бормасангиз бўлмай-
ди. Хотиним касал, оғриққа чидолмай, бир 
аҳволда ётибди. Тонг отиб қолар, деб кутиш-
гаям сабри етмади...

— Бўлди, бўлди, ҳовлиқманг. Ҳозир керак-
ли нарсаларни олиб чиқаман. 

Дўхтир қўлидаги фонусни баландроқ кў-
тариб, совуқданми, қўрқувданми титраётган 
эркакнинг юзига яқинроқ тутиб, бир қараб 
қўйди. Шошганча ичкари кириб кетди. Бир-
пасдан кейин қалинроқ кийинганча темир қу-
тичасини кўтариб чиқди. Бу ҳолатга кўникиб 
қолган турмуш ўртоғи эса эрининг қайсидир 
беморни кўриб, совқотиб қайтишини билган-
ча ҳовури пасайган печкага ўтин қалай бош-
лади.

Қалин қор кечиб, айтилган хонадонга 
амаллаб кириб боришди. Беморнинг ҳолати 
ҳақиқатан оғир эди. Унга биринчи тиббий ёр-
дам кўрсатилди. Қолгани мураккаб жараён. 
Бунинг учун керакли шароит ва доридармон 
зарур. Оғир ҳолатдаги аёлни бу ерда сақлаб 
бўлмайди. Шифокор хонадон эгасини огоҳ-
лантириб, беморни зудлик билан туман мар-
казидаги шифохонага олиб бориш зарурлиги-
ни таъкидлади.

Қишнинг айни чилласи. Бунинг усти-
га қалин қор. Қаҳратонда ҳамма ҳайдов-
чи ҳам юрак ютиб, чиқавермайди. Лекин 
қишлоқчилик, деган гаплар бор, илтимос 
қилинса, йўқ, деб бўлмайди. Кун ёришиб, 
чамаси бир соатдан кейин кўча тарафдан 
машина овози эшитилди. Эркак аёлини 
суяб, машинага олиб чиқди. Шифокор ҳам 
ҳамроҳлик қиладиган бўлди. Машина се-
кин жилди.

Акбар РАҲМОНОВ,
“Янги Ўзбекистон” мухбири

Барака топсин, қишлоққа қор кўп ёққан 
кунлари ҳеч ким айтмасада, Намоз ака эрта-
лабдан тракторини ҳайдаб йўл очади. Бугун 
ҳам енгил машина трактор изидан секин бо-
рарди. Йўловчиларнинг хаёли каттагина до-
вондан ошиб олишда. Қиш пайти тепаликка 
чиқиш осон эмас. Қишлоқ адоғидаги довонга 
етиб боришгач, ҳайдовчи ҳушёрликни ҳам, 
тезликни ҳам оширди. Тепаликнинг ярмига 
бориб, бинойидек чиқиб бораётган машина 
ғилдираклари бир жойда айланиб қолди. Қан-
ча ҳаракат қилинмасин, олдинга силжимади. 
Шифокор билан эркак машинадан тушиб, 
итаришга тушди. Аммо қанча куч сарфлан-
масин, бари бефойда эди.

Тушга қадар уринишдан бирор наф чиқ-
мади. Зарурат юзасидан йўлга чиққан бошқа 
йўловчилар ҳам довондан ўтишнинг уд-
дасидан чиқолмай сарсон эди. Бу пайтда 
беморнинг ҳоли баттар ёмонлашди. Бун-
дан хабар топган бошқа йўловчилар, энг 
аввало, шу машинани биринчи чиқариб 
юборишга шошилди. Кўпчиликнинг саъй
ҳаракати билан машина довондан ошгани-
да олдинда яна қирқ километрдан ортиқ 
масофа бор эди. Машина шомга яқин мар-
казий шифохонага кириб борганда бемор-
нинг аҳволи хийла оғирлашганди.  Ҳолатни 

яхши англаб турган қишлоқ шифокори 
иложсизликдан қийналарди. Бу унинг 
фаолиятидаги биринчи ҳол эмас, аксинча, 
бир неча бор такрорланганини қолганлар 
қайдан ҳам билсин. Ахир масофа олислиги 
боис, бир неча чақалоқ йўлда қийинчилик 

билан дунёга келганини, айрим дардманд-
ларнинг умри довондан ўтолмай хотима 
топганини бошқалар ҳис қилмаслиги аниқ. 
Шундай пайтларда қишлоқ аҳолиси ҳам, 
шифокорлар ҳам ўзлари яшайдиган ҳудуд-
да шифохона очилишини орзу қиларди.

деб тахмин қилиб юрардик. Мана, барча 
имкониятлар мавжуд иншоот ихтиёримизга 
берилди. Бундай масканда ишлашнинг ўзи 
бахт, — дейди “Лангар” маҳалла фуқаролар 
йиғини патронаж ҳамшираси Назира Омо-
нова. — “Тез ёрдам” машинамиз ҳам янги-
ланди. Олдин эски машинадан фойдаланиб 
келардик. Таъмирга муҳтожлиги учун бир 
кун фойдалансак, ҳафталаб яроқсиз ётарди. 
Бирор беморга хизмат кўрсатиш керак бўлса, 
яқин атрофдаги ҳайдовчиларнинг техникаси-
дан фойдаланишга мажбур бўлардик. Янги, 
барча тиббий жиҳозларга эга машина берил-
гани катта муаммоларимиз ҳал этилганидан 
далолат.

Яқинда иш бошлаган оилавий поликлини-
ка учта — Лангар, Тарағай ҳамда Қуруқсой 
маҳаллалари аҳолиси учун қулай манзилда 
барпо этилгани барчага манзур бўлмоқда. 
Айниқса, кексаларнинг ўз вақтида тиббий 
кўрикдан ўтиши учун жуда қулай.

— Авваллари битта муолажа учун эллик 
километр йўл босиб, туман марказидаги ши-
фохонага боришга мажбур эдик, — дейди шу 
ҳудудда яшовчи 80 ёшли Шокир ота Сайфид-
динов. — Марказга борибқайтгунча бир кун 
вақт кетарди. Бундан ташқари, йўлкирага 
5060 минг сўм сарфланарди. Қишда эса бу 
ҳам муаммо бўларди. Тоғ йўлида қатнашнинг 
ўзи анча мушкул. Шу боис, гоҳида боролмай, 
янада тоби қочганлар ҳам кўп бўларди. Бугун 
шундайгина қишлоқ этагида шинам шифохо-
на қурилгани барчамизга қулайлик туғдир-
ди. Куни кеча ўзим бориб, кўрикдан ўтдим. 
Шароитлари ҳам анча яхши. Хоналари ёруғ, 
керакли жиҳозлар билан таъминланган. Ши-
фокорлар ҳам мамнун. Энди доим саломат-
лигимизга эътиборли бўлиб, яратилган имко-
ниятдан фойдаланамиз.

Чекка тоғли манзилнинг уч маҳалласи-
даги ўнта қишлоқда яшовчи 16 мингга яқин 
кишига хизмат кўрсатишга мўлжалланган 
янги оилавий поликлиника чин маънода тиб-
бий хизматни аҳолига яқинлаштириш йўли-
даги саъйҳаракат намунасидир. Шу билан 
бирга, давлатимиз раҳбарининг “Ўзбекистон 
— 2030” стратегиясини “Ёшлар ва бизнесни 
қўллабқувватлаш йили”да амалга оширишга 
оид давлат дастури тўғрисида”ги фармонида 
белгиланган вазифалар ижроси амалда таъ-
минланаётганидан далолат. Энг асосийси, 
аҳолининг розилиги ортиб, қадри юксалиб 
бормоқда. Бу эса асл мақсад сари ташлан-
ган қадам ўз манзилига етиб бораётганини 
англатмоқда. Муҳими, эзгу мақсадлар ҳудуд 
танламаётгани, ислоҳотлар чекка манзиллар-
га ҳам кириб бораётганида. 

ЖИЗЗАХДА МЕ²МОННИНГ 
ИЗЗАТИ УЧ КУН ЭМАС...

Жиззах вилояти пурвиқор тоғлари, 
сўлим боғлари, нариги қирғоғи 
кўринмайдиган кўли ва ҳадсиз 
чўли билан ўзига хос ҳудуд. 
Айниқса, Зомин, Бахмал, Фориш 
туманларининг гўзал табиати, ноёб 
ҳайвонот олами, зиёратгоҳлари, 
қадимий манзиллари, урф-одатлари, 
миллий таомлари нафақат маҳаллий, 
балки хорижлик сайёҳларни ҳам 
мафтун этмоқда. Шу боис, вилоятга 
ташриф буюраётган сайёҳлар сафи 
йилдан йилга кенгаймоқда.

Жумладан,  2022  йилда вилоятга 13 минг 
чет эллик меҳмон келган бўлса, ўтган йилда 
қарийб 140 минг нафарга етди. Шунингдек, 
2022 йилда  1 миллион 650  минг юртдоши-
миз Жиззах вилоятига сайёҳлик мақсадида 
келган, 2023 йилнинг якуни билан бу кўрсат-
кич 1,8 миллиондан ошди. 

Ушбу кўрсаткичларга эришишда Зомин 
туманининг алоҳида ўрни бор. Зеро, Зомин 
хушманзара табиати ва шифобахш ҳавоси 
билан маълуму машҳур.

Айниқса, қалин арчазорлар билан қоплан-
ган Зомин миллий табиат боғи бугун аҳоли-

нинг севимли дам олиш масканига айланган. 
Боғда саёҳатчилар ва шифо истаб келувчилар 
учун етарлича шароитлар яратилган. Шаҳар 
шовқинидан, ёз жазирамасидан чарчаган 
киши борки, Зоминга ошиқади. 

Тоғнинг мусаффо ҳавоси кишига хуш кай-
фият бағишлайди. Туман марказидан 2400 
метр баландликдаги Суффа платоси томон 
тахминан 25 километр юрсангиз, атрофдаги 
манзара ва шифобахш ўтўланлар ҳидидан 
баҳри дилингиз очилади. 

Зомин миллий табиат боғининг иқлими 
турфа бўлиб, ёзнинг жазирама кунларида ҳам 
ҳарорат 28 даражадан ошмайди. Суффа пла-
тосида Зомин  туристик рекреацион зонаси 
ташкил этилгани Зоминнинг халқаро талаб-
ларга мос йирик сайёҳлик марказларидан 
бири бўлишига замин яратди. 

Айни пайтда бу ерда 3 та замонавий меҳ-
монхона ҳамда 5 қаватдан иборат автотурар-
гоҳ фойдаланишга топширилди. Шунингдек, 
узунлиги 2600 метрли замонавий осма дор 
йўли ишга туширилди. Янги йил арафасида 
эса узунлиги 305 метр, баландлиги 150 метр 
бўлган осма кўприкнинг фойдаланишга топ-
ширилиши маҳаллий ва хорижлик сайёҳлар 
учун ўзига хос байрам туҳфаси бўлди. Бу 
кўприк бир вақтнинг ўзида 600 одамни кўта-
ра олиш қувватига эга.  

Ички туризмни янада қўллаб қувватлаш 
ва хорижлик сайёҳларга  қулайликлар яратиш 
мақсадида “Афросиёб” электропоезди Зомин 

туманидаги “Даштобод” бекатида тўхтаб ўта-
диган бўлди. 

Президентимизнинг 2022 йил 26 ок-
тябрдаги “Республикада маҳаллий авиақат-
новларни ривожлантиришга  оид  қўшимча  
чора тадбирлар тўғрисида”ги қарорига му-
вофиқ, аҳоли ва хорижлик  сайёҳларнинг 
талаб  ҳамда эҳтиёжларидан келиб чиқиб, 
Жиззах вилоятининг туризм  салоҳиятини  
янада  ошириш мақсадида Зомин аэродроми 

ва 30 ўринга мўлжалланган йўловчи терми-
налини қуриш учун 60 гектар ер ажратилди. 
Очилганига кўп вақт бўлмаган ушбу аэрод-
ромдан Чехиядан олиб келинган “Л 410” 
ҳаво кемасида маҳаллий рейслар амалга 
оширилмоқда. Бунинг натижасида вилоятга 
мингдан зиёд хорижлик ва маҳаллий сайёҳ 
ташрифи кузатилди. 

—  Жорий йилда 350 минг хорижлик 
сай ёҳни жалб қилиш орқали 50 миллион 

 долларлик туризм хизматлари экспорти-
ни амалга ошириш, сайёҳларнинг вилоятда 
бўлиб туриш муддатини узайтириш учун 5 
кунлик “7 юлдуз” туризм ҳалқаси (“туристик 
учбурчак”) ишлаб чиқилди, — дейди Жиззах 
вилояти Туризм бошқармаси бошлиғи ўрин-
босари Азиз Эгамбердиев. — Ўтган йили 
Зомин туманининг Дуоба қишлоғига “туризм 
маҳалласи” мақоми берилди. Жорий йилда 
эса Фориш туманидаги Ухум ҳамда Бахмал 
туманидаги Ўрмончи қишлоқларига ҳам 
шундай мақом берилиши учун амалий ишлар 
қилинмоқда. Кузатишларимизга кўра, маҳал-
лий сайёҳлар кўпроқ Зомин ва Бахмалга кел-
са, хорижликлар, асосан, Форишдаги қадим-
ги қишлоқларга боришга қизиқади.

Саккизта туристик фирма фаолияти йўлга 
қўйилиб, уларнинг сони 25 тага етказилди.

— Қишлоғимизга хорижлик сайёҳлар 
ташрифи йилдан йилга кўпаймоқда, — 
дейди Фориш туманидаги Ухум маҳалла-
сида яшовчи Раҳмат Қозоқов. — Олдинла-
ри, асосан, Германиядан келишарди, ҳозир 
нафақат Европа ва Осиё, балки Америка 
ҳамда Австралиядан ҳам келишмоқда. 
Илгари улар қишлоғимизга келиб, томо-
ша қиладиган жойларини шошиб кўриб, 
Самарқанд ёки Бухорога кетарди. Чунки 
қишлоғимизда уларга хизмат кўрсатади-
ган тадбиркорлик субъекти йўқ, лицензия 
олиш ҳам мушкул эди. Шахсан ўзим ҳам 
кўп овора бўлганман. Бугун эса вазият 
ўзгарган. Натижада биргина бизнинг ма-
ҳаллада ўндан ортиқ киши меҳмон уйлари 
ташкил қилди. Туризм сабаб қишлоқла-
римиз ва йўлларимиз обод бўлмоқда, аҳо-
лининг даромади ошмоқда. Мисол учун, 
менга келган сайёҳларга қўшниларим от-
ларини ижарага бериб, даромад топяпти 
ёки автомобили борлар сайёҳларни бошқа 
қишлоқларга айлантириб келиб, пул ишла-
моқда. Қишлоғимизга келаётган сайёҳлар 
учбеш кунгача қолиб кетяпти. Шунга яра-
ша даромад ҳам кўпаймоқда.

Жиззахдаги бу каби ўзгаришлар вилоятни 
сайёҳлик марказларидан бирига айлантири-
шига шубҳа йўқ.

Фарҳод НЕЪМАТОВ,
“Янги Ўзбекистон” мухбири

ТО¡ЛИКЛАРНИНГ АЗАЛИЙ 
ОРЗУСИ УШАЛДИ

Юқорида келтирилган воқеа тўқима эмас. 
Яқин ўтмишда, айнан Чироқчи туманининг 
энг чекка ҳудуди, тоғ этагидаги Лангар, Та-
рағай, Қуруқсой маҳаллаларидаги қишлоқ-
ларда қиш фаслида учрайдиган одатий ҳолат-
лардан бири, холос. Туман марказидан эллик 
километр узоқда жойлашган маҳаллалар ҳу-
дудида шу пайтга қадар бирорта шифо маска-
ни мавжуд эмас, шу боис, аҳоли кўп муаммо-
ларга дуч келар, бирламчи тиббий хизматдан 
фойдаланишдан маҳрум эди.

— Ҳозиргидек ёдимда: 1982 йили илк 
бор ҳудудда тиббиёт пункти очиладиган 
бўлди, — дейди фахрий шифокор Маҳмуд 
Қодиров. — Ўшанда бировнинг қаровсиз 
қолган икки хонали уйини лойсувоқ қилиб, 
биттасини тиббиёт хонаси, иккинчисини 
почтачи учун тайёрлаб беришган. Шу бир-
гина хона учун ҳам роса хурсанд бўлган-
миз. Чунки тайинли жойимиз бўлмаганда. 
Кейин ҳашар йўли билан пахсадан тўрт 
хонали қишлоқ врачлик пункти қурилди. 
Хоналари қоронғи, ёзда иссиқ, қишда совуқ 
эди. Кечаси навбатчиликда турган киши-
нинг ҳолатини тасаввур қилиб кўраверинг. 
Уйдан ўтин олиб бориб, печка ёқиб, тонг 
оттирардик. Нима бўлсаям, бирор киши 
оғир бетоб бўлиб қолмасин, деган хаво-
тир билан ўтирардик. Ахир тиббий хизмат 
кўрсатиш имкони йўқ эди. Яқиняқингача 
бизда ҳам замонавий поликлиникалар қу-
рилармикан, деган орзуда ишлаб, пенсияга 
чиқдик. Мана, барчаси ортда қолди. Янги 
иншоотни кўриб, бугунги ёш шифокорлар-
га ҳавасим келяпти. Бундай шароитли жой-
да жўшиб меҳнат қилиш керак.

Тиббиётдаги ислоҳотлар, “инсон қадри 
учун” тамойили эпкини чекка манзилларга 
ҳам етиб келди. Жорий йилда Лангар маҳал-
ласи ҳудудида янги, замон талабларига мос 
оилавий поликлиника қурилиши ҳақидаги 
хушхабар тоғликларни мамнун этди. Баъзи-
лар шунчаки гап, дея иккинланди ҳам. Ле-
кин улар иш бошланганининг гувоҳи бўлгач, 
ишонди. Давлат дастури асосида икки ярим 
миллиард сўм эвазига қисқа муддатда бунёд 
этилган шифо маскани ушбу ҳудудда яшов-
чиларнинг азалий орзусини ушалтирди.

— Янги поликлиникани кўриб, кўз қув-
найди. Шу пайтга қадар бирор тайинли иш 
жойимиз йўқ эди. Энди ўз биномизга, аҳо-
лига тиббий хизмат кўрсатиш имкониятига 
эга бўлдик. Ўзим ўн тўққиз йилдан буён шу 
соҳада ишлаб келаман. Бошқа жойлардаги 
шинам шифохоналарни кўриб, ҳавасимиз ке-
ларди. Маҳалламиз тоғ этагида бўлгани учун 
бизда бундай бинолар қурилмаса ҳам керак, 

“

“

Тиббиётдаги 
ислоҳотлар, “инсон қадри 
учун” тамойили эпкини 

чекка манзилларга ҳам етиб келди. 
Жорий йилда Лангар маҳалласи 

ҳудудида янги, замон талабларига 
мос оилавий поликлиника қурилиши 

ҳақидаги хушхабар тоғликларни 
мамнун этди. Баъзилар шунчаки гап, 

дея иккинланди ҳам. 
Лекин улар иш бошланганининг 

гувоҳи бўлгач, 
ишонди.

Яқинда иш бошлаган оилавий поликлиника учта — Лангар, Тарағай 
ҳамда Қуруқсой маҳаллалари аҳолиси учун қулай манзилда барпо 
этилгани барчага манзур бўлмоқда. Айниқса, кексаларнинг ўз вақтида 
тиббий кўрикдан ўтиши учун жуда қулай.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1А уй.
Босмахона телефони: (78) 1292929

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047рақам билан рўйхатга олинган.  
Нашр индекси — 236. Буюртма — 1737.

44034 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85уй

Навбатчи муҳаррир: Нодир Маҳмудов
Мусаҳҳиҳ: Аслиддин Абдуразақов
Дизайнер: Хуршид Абдуллаев

6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2024 йил 23 май, 99сон

НАВОИЙНИНГ АСТРОНОМИЯГА 
ОИД БАШОРАТЛАРИ

Алишер Навоий оламга фалакиётшунос кўзи билан қараган ва бевосита кузатган 
воқеликни асарларида ифода этган. Баъзи мавзулар бўйича билдирилган фикрлар фалакиёт 
тарихидаги нодир тушунчалар бўлиб, улар кейинчалик илм-фан тараққиётида ўз тасдиғига 

эга бўлди. 

— Темурийлар даври Марказий Осиё 
фани ва маданияти тарихида ниҳоятда муҳим 
босқични ташкил қилади, — дея гап бошлади 
олим. — Мирзо Улуғбек бу давр илмфани, 
маданияти ва маърифатининг ёрқин ваки-
лидир. Тарихчи Давлатшоҳ Самарқандий 
“Тазкират ушшуаро” (“Шоирлар зикри”) 
асарида “Мирзо Улуғбек ҳандаса (геометрия) 
илмида мажастийкушо эрди”, деб таъкидлай-
ди. Улуғбек қадимги юнон олимлари Платон 
(Афлотун), Аристотель (Арасту), Гиппарх 
(Иббархус) ва Птолемей (Батлимус), Шарқ 
олимларидан Форобий, Хоразмий, Беруний, 
Ибн Сино, Носириддин Тусий илмий меро-
сидаги астрономик тушунчалар билан таниш 
эди. У аниқ фанлардан маърузалар ўқиган, 
илмий баҳслар уюштирган, астрономик ку-
затишлар қилган, астрономия, математика 
ва тарихга оид асарлар ёзган. Улуғбек ил-
мий академияси мусулмон Шарқи маданияти 
ва фани тарихида ниҳоятда муҳим аҳамият 
касб этди. Унинг раҳбарлигида шаклланган 
риёзиёт ва фалакиёт мактаби фан тарихида 
алоҳида нуфузга эга бўлди. Улуғбек ўз сал-
танатида маърифат, фан ва таълим равнақи 
учун кенг имкониятлар яратиб берди. Бухоро-
даги мадраса эшигига “Билим олиш ҳар бир 
мусулмон ва муслиманинг бурчидир” деган 
шиор ўйиб битилгани бунинг яққол далили-
дир. Улуғбек Мовароуннаҳрни бутун мусул-
мон мамлакатларининг илмий марказига ай-
лантиришга ҳаракат қилди. 1417 йилга келиб, 
Самарқандда юздан зиёд олим тўпланган эди. 
Улар орасида адиблар, муаррихлар, хаттот-
лар, мусаввирлар, географлар бўлган. Улуғ-
бек мамлакатда фанни ривожлантиришни ўз 
дастурига кўра амалга оширди ва бу яхлит 
фан ва таълим дастури эди. Улуғбек ўзи ва 
маслаҳатчилари томонидан ишлаб чиқилган 
илмий дастурни амалга ошириш учун муайян 
объектлар қуришни режалаштирган. Чунон-
чи, ҳозирги замон таъбири билан айтганда, 
таълим маркази бўлмиш мадраса (Улуғбек 
мадрасаси) лабораториясини расадхона ва 
кутубхоналар мажмуи ҳолида бунёд этиш 
дастурнинг асосий элементларидан бўлди. 
Айни пайтда таълим дастурида бутун Мо-
вароуннаҳр ҳудудида илмий салоҳиятни кў-
таришдек катта ғояни амалга ошириш кўзда 
тутилган ва шу мақсадда қатор мадрасалар 
барпо этилган. 

— Хондамирнинг маълумотларига 
кўра, Ҳирот ва унинг атрофида 36 та мад-
раса бўлган ва уларда астрономия, мате-
матика, геометрия, яъни Самарқанд мад-
расалари дастуридаги фанлар ўқитилган. 
Навоий Самарқанддаги таҳсилдан Ҳирот-
га қайтгач, ал-Кўҳистоний раҳбарлигида 
фалакиёт илмидан сабоқ олишни давом 
эттиргани ва у ўз шогирди Алишер На-
воийга бағишлаб фалакиётга оид иккита 
китоб ёзгани ростми? 

— Алишер Навоий асарларида 
 астрономик сўз ва тушунчалар анчаги-
на. У  астрономия ва астрологияни нужум 
фани, нужум илми, илми осмоний, фала-
киёт, илми ҳайъат номлари билан атайди. 

ёхуд оддий ўтов – кўчма расадхона(ми?) 

 Фалакиёт  мутахассисларини эса анжумшу-
нос, ахтаршунос, мунажжим, расадбанд, 
юлдузшунос, вақтшунос деб номлайди. Ўз 
навбатида, уларни мутаассиб ахтарпараст 
ва офтобпарастлардан фарқлайди. Шоир 
ижодида олам тузилиши билан боғлиқ фа-
лакий сўз ва иборалар кўп қайд этилган: 
фалак (коинот), фалак жавфи (фазовий 
бўшлиқ), олам зарроти (заррачалар), лайлу 
наҳор (кун ва тун), чарх (фалакнинг айлан-
ма ҳаракати), тўрт унсур (борлиқ асоси), 
ўн икки бурж (эклептика узра жойлашган 
юлдуз туркумлари), арз (Ер шари), етти кўк 
(борлиқ), олти жиҳат (оламнинг олти та-
рафи), Қуёш, Ой ва беш сайёра (оламнинг 
етти қатли модели), саккиз гардун (саккиз 
осмон), тўққиз гумбаз, ўн жаҳон (ўн олам), 
ўн саккиз минг олам (кўп оламлар), хатти 

муҳит (оламнинг мавҳум қиёфаси — армил-
ляр сфера) кабилар шулар жумласидандир.

Навоийнинг “Муҳокамат уллуғатайн” 
асаридаги “Яна чун “Сабъаи сайёра” расадин 
замирим боғлабтур” деган мисрада қуйидаги 
маъно қайд этилган: “Етти сайёра”ни кузат-
моқ мақсадида мен хаёлан расадхона бунёд 
этдим”. Яъни шоир кўкдаги етти ёритқични 
хаёлот оламида тасаввур қилган.

Алишер Навоий кейинчалик Самар-
қандда яшаган даврда, Фазлуллоҳ Абул-
лайс мадрасасида икки йил давомидаги 
ўқиши жараёнида астрономик билимлари-
ни оширган. “Мажолис уннафоис” асари-
нинг Хожа Фазлуллоҳ Абуллайсга бағиш-
ланган бандида уни йирик олим сифатида 
таърифлаб: “Фақир икки йил аларнинг қо-
шида сабақ ўқуб эрдим, анча илтифотлари 
бор эрдиким, “фарзанд”, дер эрдилар. Бо-
вужудким, Самарқанднинг аълами уламо-

Сутурлобга чарх ашколи қисм,
Вале жисми саросар тилсим.
Насрий баёни: “Сутурлоб осмонда қандай 

жисм бўлса, ҳаммасини кўрсатар”. 
Юқорида келтирилган парчалардан аён 

бўладики, Алишер Навоий сутурлоб номи 
билан астрономик жиҳоз — астролябияни 
қайд қилган бўлсада, аслида, бошқачароқ 
бир асбобни таърифлайди. Яъни бу жиҳоз во-
ситасида фалак қаърига янада чуқурроқ ки-
риб, коинотдаги жараёнларни, тўққиз қават 
осмонни кузатиш мумкинлиги таъкидланган. 
Бу астрономик жиҳоз мавжуд сутурлоблардан 
фарқли равишда кейинчалик кашф этилган 
телескопга яқиндир. XV асрда Шарқда кимё 
илми бирмунча ривожланган ҳамда бу давр-
да Ҳирот ва бошқа шаҳарларда шиша ишлаш 
технологияси ҳам анча яхши ўзлаштирилган. 
Навоий “Ғаройиб уссиғар” девонидаги бир 
ғазалида: 

Бода ҳажридин оқармиш кўзларим, 
эй пири дайр, 

Айлагил май шишасидан синдируб 
айнак менга,

деб ёзганида катта қилиб кўрсатадиган 
нарса, ҳозирги мисолда кўзойнакни тав-
сифлаган. Унинг асарларида айнак — кў-
зойнак, дурбин — узоқни кўрувчи, гетий-
нома, жаҳоннамой — дунёни кўрсатувчи, 
жаҳонбин — жаҳонни кўрувчи, узоқни 
кўра билувчи, чашми жаҳонбин — жаҳон-
ни кўрувчи кўз каби сўзлар учраши ҳам 
тасодифий ҳол эмас. 

Жумладан, “дурбин” сўзи “телескоп” сўзи 
билан қиёсан бир маънони англатади. Те-
лескоп — киши нигоҳига нисбатан самодан 
келаётган нурларни кўпроқ йиғувчи восита. 
Юнон тилида “телескоп” олисни кўрмоқ маъ-
носини англатади. Бошқача айтганда, телес-
коп — самони кўрсатувчи шишали қурилма. 
Бунда сўзлар маъносида ўхшашлик бор: теле 
ва дур — олис, скоп ва бийн — кўрувчи. Те-
лескоп, аслида, осмон жисмларини катталаш-
тирмайди, балки яқинлаштиради. Алишер 
Навоий юқорида таърифлаган сутурлоб билан 
Галилей кашф қилган телескоп орасидаги боғ-
ловчи босқични ўрта асрдаги расадхона конс
трукциялари бажарган, деган фикрдамиз.

Алишер Навоийнинг сутурлоби қадим-
ги юнонлар сутурлобига ўхшамайди, ўрта 
асрлар Шарқи сутурлобларидан ҳам фарқ-
ланади, ҳозирги замон астролябия жиҳозига 
ҳам тўғри келмайди. Демак, Алишер Навоий 
сутурлобнинг турларидан бирини кашф этма-
ган, балки сутурлоб номи билан ўзга бир янги 
кузатув воситаси тамойилини баён этган ва у 
кейинчалик кашф қилинган телескоп тамойи-
ли билан айнан бир хил бўлган. Яъни Али-
шер Навоий баён этган сутурлоб тамойили 
бўлғуси телескопнинг башорати эди.

— Маърузаларингиздан бирида Ҳаз-
рат Навоий вазнсизлик ҳолати ҳақида ҳам 
тўхталиб ўтганини айтган эдингиз...

“Садди Искандарий” достонининг меъ-
рож мавзусига бағишланган тўртинчи бобида 
қуйидагича байт бор:

Қолиб пўядин пайки афлок гард,
Қадам олмайин рахши гардуннавард.
Буроқин тушуб пайкига топшyруб,
Қадамсиз юруб, пўясиз гом уруб.
Байт мазмуни шуки, “Фалакда йўл бош-

ловчи (фаришта) елишдан тўхтади. Осмонни 
кезувчи от ҳам тўхтади. (Пайғамбар с.а.в.) 
отдан тушиб, уни фариштага топширди. (Ўзи 
эса) қадам босмай илгарилаб кетди”. 

Ушбу парчадаги “қадам босмай илгарилаб 
кетди” сўзлари вазнсизлик ҳолатини ифо-
да этади, деб тахмин қилиш мумкин. Чунки 
вазнсизлик ҳолатидагина киши қадам босмай 
силжий олади.

Шунингдек, мутафаккир ўз асарлари-
да олам моделлари, гелиоцентрик тизим, 
биллур сфералар, борлиқнинг мажмуий 
модели, комета, қуёш тожи ҳақида тавсиф 
бериб кетган. У ўзи хабар топган астроно-

Темурийлар тарихи давлат 
музейи илмий ходими, 
фалакиётшунос олим 
Саидбаҳром АЗИЗОВ билан 
Алишер Навоий асарларида 
қайд этилган астрономик 
тушунчалар борасида 
суҳбатлашар эканмиз, 
Ҳазратнинг баъзи мавзулар 
бўйича билдирган фикрлари 
кейинчалик илм-фан 
тараққиётида ўз тасдиғини 
топганидан ҳайратландик. 

си эрди”, деб қайд этган. Биз Алишер На-
воийнинг Улуғбек расадхонасига қилган 
ташрифи ҳақидаги маълумотга бевосита 
эга бўлмасакда, у Самарқанд расадхонаси 
ва Улуғбек “Зиж”и ҳақида етарлича бил-
ганини “Фарҳод ва Ширин” достонидаги 
мана бу парчада яққол кўрамиз:

Темурхон наслидин султон Улуғбек, 
Ки олам кўрмади султон анингдек.
Анинг абнойи жинси бўлди барбод, 
Ки давр аҳли биридин айламас ёд. 
Ва лек ул илм сори топти чун даст, 
Кўзи олинда бўлди осмон паст. 
Расадким боғламиш — зеби жаҳондур, 
Жаҳон ичра яна бир осмондур. 
Билиб бу навъ илми осмоний, 
Ки андин ёзди “Зижи Кўрагоний”.
Алишер Навоийнинг астрономик 

 дунёқараши айнан Самарқандда такомил-
лашган ва у ана шу билимлар билан муай
ян даражада ўз астрономик муҳитига эга 
бўлган Ҳиротга қайтган. У Ҳиротда ал
Кўҳистоний раҳбарлигида фалакиёт ил-
мидан сабоқ олишни давом эттиргани ва 
Кўҳистоний ўз шогирди Алишер Навоийга 
бағишлаб фалакиёт илмидан иккита китоб 
ёзгани рост. Улардан бири — Носириддин 
Тусийнинг “Мифтохи бист боб дар маъри-
фати астурлоб” (“Устурлобни билиш ҳа-
қида йигирма бобнинг калити”) китобига 
шарҳ. Иккинчиси эса Қозизода Румий то-
монидан асСамарқандийнинг “Исбот (би-
лан боғлиқ) таклифлар” асарига ёзилган 
шарҳ ҳисобланади. 

— Сиз бир мақолангизда “Шунчаки 
тавсиф этиш билан чегараланмай, мута-
факкир бобомиз бир ўринда устурлоб ҳа-
қидаги мулоҳазаларини ривожлантириб, 
телескоп билан боғлиқ фикрни ўртага 
ташлайди”, деб ёзгансиз...

— Мутафаккир бобомиз асарларида баъзи 
астрономик жиҳозлар ҳақида ҳам эслатила-
ди. Демак, Алишер Навоий Улуғбек расад-
хонасида кўпгина астрономик жиҳозларни 
кўрган ва асарларида улардан тўрттаси қайд 
этилган. Масалан, асарларда астрономик жи-
ҳозлар — устурлоб, армилляр сфера, осмон 
глобуси, қўш ёйли деворий квадрантлар тав-
сиф этилади. 

Дастлаб астролябия ҳақида тўхталиб ўтсак. 
Астролябия юнонча сўз бўлиб, “юлдуз тутув-
чи” деган маънони англатади (астер — юлдуз, 
лабен — тутмоқ). Атролябия милоддан аввал-
ги IV асрдан то милодий XXI асргача ама-
лиётда қўлланилган. Ҳозирги астролябиялар 
штативга горизонтал ҳолатда маҳкамланган, 
гардиши даражалар билан белгиланган ва гар-
диш марказига, икки учида диоптр жойлаш-
тирилган чизғич ўрнатилган бурчак ўлчагич 
асбобдан иборат. Бундай горизонтал астроля-
бияда уфқ йўналишидаги бурчаклар ўлчанади.

Астролябия тавсифи, юқорида қайд 
этилганидек, Алишер Навоий назмидан 
ҳам ўрин олган, бироқ унинг ўзига хос жи-
ҳатлари бор. Аввало, қайд этиш керакки, 
Алишер Навоий ўзи назмда тавсифлаган 
астрономик асбобни сутурлоб деб атайди. 
“Садди Искандарий” достонида сутурлоб 
ва кўзгу (ойнаи жаҳон) жиҳозлари ҳақидаги 
фикрлар бирбири билан уйғун ҳолда баён 
этилади. Биз дастлаб эътиборимизни бево-
сита астрономик тушунчани ифодаловчи 
сутурлобга қаратсак... “Садди Искандарий” 
достонида Искандар Чин хоқони юборган 
совғалар ичида ойнаи жаҳондан иборат 
сеҳрли кўзгуни кўриб таъсирлангани ҳам-
да фалак (коинот) ва олам (ер юзи) сирас-
рорларини билиш мақсадида ўз ихтиёрида-
ги олимларга буюриб, сутурлоб ва сеҳрли 
кўзгу ясаттиргани воқеаси баёнида мана бу 
мисраларни ўқиймиз:

Филиззот аро зоҳир айлаб тилсим, 
Мудаввар намудор этиб ики жисм. 
Бири рўю мис бирла обод эди, 
Яна бир дурахшанда пўлод эди. 
Алардинким ул рўй топти гудоз, 
Бўлуб эрди бори сутурлоб соз. 
Аларгаки пўлод ўтру эди, 
Намудори гўёки кўзгу эди. 
Насрий баёни шуки, “Улар металлардан 

тилсим қилиб, думалоқ шаклга эга бўлган 
икки нарса ясадилар. Унинг бири (уст қисми) 
мисдан, иккинчиси (ост қисми) эса ярқироқ 
пўлатдан бунёд этилди”. 

мик  тушунчаларни қайд этгани ҳолда, ҳали 
мавжуд бўлмаган тушунчаларга ҳам таъриф 
ва таклифлар билдиргани жуда катта аҳа-
миятли ҳодисадир. Булар ҳақида “Алишер 
Навоий асарларида фалакиёт сирлари” мо-
нографиямда тўлиқ жавоб берилган. Аллоҳ 
берган илоҳий сезгиси, юксак тафаккури ва 
истеъдодини кузатган одам мутафаккир бо-
бомизнинг қанчалар кенг дунёқарашга эга 
бўлганидан ҳайратга тушиши аниқ. Юқорида 
келтирилган мисоллардан маълум бўладики, 
Алишер Навоий оламга фалакиётшунос кўзи 
билан қараган ва бевосита кузатган воқеликни 
асарларида ифода этган. Баъзи мавзулар бўйи-
ча билдирилган фикрлар фалакиёт тарихидаги 
нодир тушунчалар бўлиб, улар кейинчалик 
илмфан тараққиётида ўз тасдиғига эга бўлди. 

 — “Сирли коинот” энциклопедик 
шаклдаги асар муаллифи сифатида физи-
ка ва астрономияга қизиқаётган бугунги 
авлод қандай маънавий-маърифий муҳит-
да ҳамда қандай таълимий услублар асо-
сида камол топиши лозим, деб ўйлайсиз? 
Умуман, ёш авлод дунёқарашини шакл-
лантиришда нималарга эътибор қарати-
шимиз зарур? 

— Бугунги ёш авлод ҳаётда юксак мар-
раларни эгаллаши икки омилга боғлиқ. Кенг 
дунёқарашга эга бўлиши ва бирон соҳада 
юксак малакали мутахассис ўлароқ камолга 
етишидир. Бир мезонни алоҳида таъкидлаб 
ўтишни истардимки, кенг дунёқарашга эга 
бўлиш учун кўпроқ мумтоз адабиёт мутолаа 
қилиш жуда муҳим. Юксак малакали мута-
хассис бўлиб етишишда эса хорижий тиллар 
ва рақамли технологияни яхши билиш катта 
аҳамиятга эга. 

 Ўзим мактабда дарс бериб шу хулосага 
келдимки, фалакиёт сирларини англашда 
муайян босқичлар бор. Аввало, коинот ҳа-
қида ёзилган оммабоп китобларни ўқиш, 
қолаверса, астрономия илмини эгаллашга 
бағишланган дастурлар, қўлланмалар билан 
танишиш, имконият даражасида самода бў-
лаётган ўзгаришларни кузатишдир. Шунинг-
дек, фалакиётчи олимлар билан кўпроқ муло-
қот қилиш зарур. 

Физика ва астрономияга қизиқа бошлаган 
йигитқизларимизга Майданак тоғ расадхо-
насига боришни тавсия қилган бўлардим. 
Мазкур расадхонада 2010 йил июль ойида 
ўзбек астрономлари томонидан Самарқанд 
деб номланган кичик сайёра кашф этилган. 
У кичик сайёралар халқаро каталогига кири-
тилган. Демак, ёшларимиз олдида ана шун-
дай кашфиётлар қилиш имкони бор. 

Тошкентнинг Кўкча даҳасида Чиллахона, 
Хоразмда эса Каптархона расадхоналари ҳам 
кашф этилган. Ана шундай илмийтадқиқот 
масканларини ёшлар мактаб давридаёқ бориб 
кўрса, интернет тармоқларида астрономияга 
оид қизиқарли маълумотлар кўпроқ жой олса, 
деб орзу қиламан. Биласизми, чет элларда ос-
монни кузатадиган расадхоналар саноқли, 
лекин юртимизда минглаб кўчма расадхона-
лар бор. Булар оддий ўтовлардир. Отабобо-
ларимиз ўтов томидаги тешикдан юлдузлар-
ни кузатиб катта бўлган. 

Биз камол топиб бораётган авлод орасидан 
Мирзо Улуғбек, Беруний, Ибн Синолар кўп-
роқ етишиб чиқишини истаймиз. Бунинг учун 
юртимизда барча имкониятлар яратилган ва 
яратилмоқда. Эътибор берсангиз, кейинги 
пайтда китоб дўконларимизда шахснинг кос-
мик дунёқарашини илмий шакллантирадиган 
китоблар, қўлланмалар сони ортди. Учинчи 
Уйғонишни орзу қилаётган миллат дунё май-
донида бўй кўрсатиши учун ҳар бир оилада-
ги отаона тараққиёт ва илммаърифат орзуси 
билан яшаши керак. Энг оддий қизиқишла-
римизу дастурхон атрофидаги суҳбатларимиз 
мавзуси ҳам маънавиймаърифий юксалиш-
лар борасида бўлсин! 

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди.

Буюк тамаддун бунёдкорлари 


